
REZUMAT EXECUTIV 

 
Di la adutsearea-a Protãljei mindueari a Comitetlui consultativ tu Mai, 2004, 
autoritàtsli ali Republica Machedoniea dit Iugoslaviea di ma-ninti adrarã nauùã 
cilãstãseri ta s-u facã ma bunã implementarea-a Conventsiiljei-cadru. Jgljoatili loati pi 
nivel leghislativ shi-institutsional ca parti di implementari-a Hundratãljei di Ohãrda 
suntu bunã bazã ti crishtearea-a protectsiiljei a minoritàtslor natsionali. 
 
Partitsiparea-a comunitàtslor minoritari creashti progresiv. Comunitatea-arbisheascã 
ari unã mari roljã activã tu bana publicã-a statlui pi nivel natsional shi local. Suntu 
adrati màri cilãstãseri s-lãrdzeascã ufilisearea-a limbilor minoritari tu comunicarea cu 
organili publitsi shi tu cadrul  aorganilor publitsi. Criscurã posibilitàtsli ti-nvitsarea-a 
limbãljei arbisheascã sh-ti educatsii pi limba-a arbisheascã. Idghea-ashi ari nãintari 
sh-tu tsi mutreashti actseslu a minoritàtslor tu mas-mediea.  
 
Tsicara cà suntu adrati cilãstãseri ti-nsãnãtushearea-a achicãseariljei shi-atinjiseariljei, 
dialoglu interetnic armãni nica limitat shi nica ari cazuri di discriminari contra-a 
reprezentantsãlor a minoritàtslor. Alidzearea criscutã-a ficiorlor shi-a tinirlor dit 
diferiti comunitàts, tu educatsia shi tu activitàtsli liberi easti unã furnjii ti-nvirinari. 
 
Ihtizàili-a ma njitslor comunitàts hãrzescu ma mari-atentsii. Easti-ananghi di 
cilãstãseri sãnãtoasi ti implementarea-a Strateghiiljei natsionalã ti Romilji cu scupolu 
cà sã si-ndreagã problemili serioasi di discriminari cu cari nica s-astãvãrsescu multsã 
Romi tu tsi mutreashti bãgarea tu lucru, casa, protectsia medicalã shi educatsia. 

COMITETLU CONSULTATIV TI CONVENTSIEA CADRU TI-
APÃNGHISEAREA-A MINORITÁTSLOR NATSIONALI 

 
DEFTURA MINDUEARI TI REPUBLICA MACHEDONIEA 

DIT IUGOSLAVIEA DI MANINTI 
 
 1.  Comitetlu consultativ u-adusi-aestã Mindueari pi 23 di Shcurtu tu-anlu 
 2007  dupã-ariclul 26(1) dit Conventsiea-cadru shi Regula 23 dit Rezolutsiea 
 (97)10  di-a Comitetlui di Minishtsrã. Constatatsiili s-bazeadzã pi informatsiili 
 tsi s-aflã tu Informatsiea-a statlui (cama-nclo Informatsiea-a stailui) loati pi 
 16 di Cirishear tu-anlu 2006 sh-altili izvuri-ngrãpsiti, ma sh-pi informatsiili 
 cari Comitetlu consultativ li lo tu contactili cu reprezentantsã-a Guvernului 
 sh-di-a sectorlui neguvernamental, tu chirolu-a vizitãljei di Scopia,  Tetuva shi 
 Srug di pi 27 pãnã pi 29 di Brumar tu-anlu 2006. 
 
 2. Tu Partea I di cama-nghos s-aflã consatatsiili prntsipali-a Comitetlui 
 consultativ ti-ntribàrli-cljeai cari sunu ligati di realzarea-a Conventsiiljei-cadru 
 di partea-ali Republica Machedoniea. Aesti constatatsi dupã cafi-unlu articlu 
 suntu reflectsiea-a ma detaliatilor constatatsii dupã cafi-unlu di-articlili tsi s-
 aflã tu Partea II, cari li-acatsã-atseali paragrafi dit Conventsiea-cadru tti cari 
 Comitetlu consultativ va s-va ta s-initsiadzã-ntribàri di imporantsã esentsialã. 
 
 3. Tu daùli pàrtsã ari multi pitritseri la-activitàtsl tsi s-aù faptã ti 
 constatatsiili dit protlu tsiclus di monitoringu dupã Conventsiea-cadru, si s-
 aflã tu Prota mindueari-a Comitetlui consultativ ti Republica Machedoniea 
 dit Iugoslaviea di maninti, adusã p 27 di Mai u-anlu 2004 shi tu-adusa 
 Rezolutsii-a Comitetlui di Minishtsrã, adusã pi 15 di Cirishear tu-anlu 
 2005. 
 
 4. Observatsiili finali, tsi s-aflã tu Partea III, va s-poatã sã si ufliseascã ca 
 bazã ti concluziili di ma-nclo sh-ti recomandàrli-a Comitetlui di minishtsrã ti 
 Republica Machedoniea dit Iugoslaviea di maninti. 
 
 5.  Comitetlu consultativ ashteaptã continuari-a dialoglui cu-
 administratsiea-ali Republica Machedoniea dit Iugoslaviea di maninti ma shi 
 cu reprezentansãlji-a minoritàtslor natsionali shi-altsãlji cari suntu involvats tu 
 realizarea-a Conventsiiljei-cadru. Cu scupolu cà sã si nãinteadzã un protses 
 inclusiv shi transparentu, Comiitetlu consultativ sh-cama multu lj-da indati-
 a administratsiljei cà Minduearea-aestã s-u publicã dupã tsi va-ù ljea. 

     1. CONSTATATSIILI PRINTSIPALI 
 
Protsedura ti monitoringu 
 
 6.  Republica Machedoniea dit Iugoslaviea di maninti prahticheadzã un 
 actses  cãtã la protseslu-montoringu dupã Conventsiea-cadru. Admnstrasiea s-
 arishi  ti-agunjisita publicari-a Mndueariljei a Comitetlui consultativ shi tu 
 meslu  Sumedru tu-anlu 2005 organizà seminar ti pãshtearea-a activitàtslor ti 
 Minduearea, cu scupolu sã si discuteadzã ti conclusiili dit protlu tsiclus-
 monitorngu cu reprezentantsãlji-a minoriàtslor natsionali shi Comitetlu 
 concultativ. 
 
 7.  Comitetlu consultativ u vidzu ti ghini vrearea-a administratsiiljei su-l 
 ducã  ninti dialoglu ti realizarea-a Conventsiiljei-cadru cu contextlu-a 
 defturlu tsiclus-monitoringu. Iara, Comitetlu u da observatsiea cà-aclo iu di-
 unã parti Informatsiea-a statlui ari unã descriptsii detaliatã-a evenimentilor dit 
 soni pi  plan leghislativ shi politichescu tu sfera-a apurariljei a minoritàtslor, 
 di-altã  parti Informatsiea da mash limitati informatsii i nfluentsa-a  ahtàrlor 
 metri pi situatsiea facticã-a inshilor shi-a comunitàtslor ti cari easti zborlu. Ãn 
 ligãturã cu-aesti va s-eara d ufeli ma làrdzã shi ma efectivi consultatsii cu 
 sotsieatea tsivilã tu protseslu-a adrariljei a Informatsiiljei a statlui. Comitetlu 
 consultativ cu harauùã constateadzã cà Conventsiea-cadru shi mehanismili-
 monitoringu-a  ljei suntu shtiuti di organizatsiili-a minoritàtslor sh-a ONG dit 
 sfera-a  ãndrepturlor a omlui, inclusiv shi ONG a Romilor, cari suntu-activ 
 involvati tu len-turliili-activitàts ti crishtearea-a sumenjiljei ti Conventsiea-
 cadru cari suntu organizati tu salu tu-anjlj tricuts. 
 
Diapazonlu-a prahticariljei a Conventsiiljei-cadru 
 
 8.  Comitetlu consultativ cu harauùã observeadzã cà Republica 
 Machedoniea  dit Iugoslaviea di maninti formal ãl lãrdzi diapazonlu-a 
 prahticariljei a Conventsiiljei-cadru sh-ti Bushnjeatslji shi noteadzã cà 
 Declaratsiea datã la ratificarea-a Conventsiiljei-cadru easti cu multu-alãxitã. 
 Tu idghul chiro, Comitetlu consultativ spuni jeali cà declaratsea revizutã tu 
 comparatsii cu prota u limiteadzã prahticarea-a Conventsiiljei mash pi-
 atselji cu tsitãtsenilji. 
 
 9.  Administratsiea shi cama-nclo lipseashti su-l ducã ninti dialoglu-
 ahurhit cu Eghipteanjlji cari traditsional bãneadzã tu statlu ãn ligãturã cu merl 
 ti sustsãniri ti tsãnearea shi developarea-a identitatiljei shi-a culturãljei a  lor. 
 Piningã-atseali, adminstrasiea tu colaborari cu potentsialjlji inshi ti cari 
 easti zborlu, poati s-u veadã posibilitatea ti bãgarea-a altilor grupi, inclusiv 
 shi-a nitsitàseanjlor, ash cum easti dichi, tu prahticarea-a Conventsiiljei 
 articlu cu-articlu. 

Cadru gheneral leghislativ shi institutsional 
 
 10.  Di la protlu monitoringu-tsiclus dupã Conventsiea-cadru, Republica 
 Machedoniea dit Iugoslavea di maninti cilãstãsi ti developarea-a leghislatsiiljei 
 a ljei shi-a cadrului institutsional ãn ligãturã cu realizarea-a Conventsiiljei-
 cadru. Tu jgljoatili pozitivi inrã shi-adutsearea di tora-agonjea-a Zãconiljei ti 
 posibilitàtsli egali di-anamisa di bãrbatslji shi muljerli, a sã zburashti shi ti-alti 
 importanti initsiativi, cum easti posibilitatea ti-adutseari nauùã zãconi ti limbili 
 sh nauùã zãconi ti comunitàtsli relighioasi. Di importantsã esentsialã easti sã si 
 consulteadzã minoritàtsli natsionali shi-nttribàrli tsi suntu obectul a gailelui a 
 lor sã si ljea tu videari tu protseslu-a adutseariljei a zãconjlot relevanti. 
 
 11.  Nai ma marea parti di-activitàtsli pi nivel leghislativ shi-institutsional 
 suntu ligati cu Hundrata-cadru ti irinji di Ohãrda1, cari deadun shi cu-alãxerli 
 constitutsionali dit anlu 2001, fac unã bazã solidã ti crishtearea-a nivelui a 
 apãnghiseariljei a reprezenantsãlor a minoritàtslor natsionali dit Republica 
 Machedoniea dit Iugoslavea di maninti. Iara, di importantsã esentsialã easti cà 
 tu tuti sferili relevanti administratsiea s-asiguripseascã, a dupã Conventsiea-
 cadru, cà s-bagã bunã-aentsii pi situatsea shi ihtizàili reali-a tutãlor comunitàts 
 etnicheshtsã, inclusiv shi cama njitsli comunitàts. Aesti suntu di importantsã 
 prioritarã di ispetea cà cama njitsli comunitàts nu-l umplu praglu di 20% tsi 
 easti lipsit ta s-poatã sã si ufiliseascã metrili spetsifitsi ti-apãnghiseari, tu 
 sferili cum suntu educatsiea icà ufilisearea-a limbilor, madan machiduneasca. 
 
 12.  Nica unã importantã-activitati easti realizarea curentã-a protseslui di 
 detsentralizari, bazatã pi Zãconea ti-administratsiea localã dit anlu 2002 shi-
 alãxerli tsi s-featsirã pi-aradã. Comitetlu consultativ bagã observatsii cà-aclo 
 iu di-unã parti detsentralizatsiea lipseashti s-agiutã ta sã si-nvãrtusheadzã 
 partitsiparea efectivã shi partitsiparea-a minoràtslor natsionali tu sectorili-
 cljeai, ashi cum suntu educatsiea, cultura shi sãnãtatea, realizarea practicã-a 
 lushtui protses shi-azã shi-armãni unã provocatsii imporantã ti-adminstratsiea 
 pi nivel tsentral shi local. 
 
Alumta contra discriminatsiea 
 
 13.  Republica Machedoniea dit Iugoslaviea di maninti u dusi ninti cu 
 cilãstãsearea tu-alumta di contra discriminatsiea sh-ti-adrari ma bunã sumenji 
 ti-aestu fenomen, sh-ma multu prit activtàtsli-a Ombudsmanlui shi cantselariili 
 reghionali-a lui. Ãn ligãturã cu-aestã, Comitetlu consultativ observeadzã cà s-
 ljea metr mporanti t-agunjsearea-a realzariljei a prinsiplui t partitsiparea egalã-
 a comunitàtslor etncheshtsã, dupã paragrafili-a Hundratãljei di Ohãrda. 
 
 14.  Iara, shi-armãn cãsurli, inclusiv sh-pi nvel leghislativ, iu lipseashti sã 
 si-aducã unã leghislatsii completã ti-alumta contra di discriminatsiea. Sh-
 tsicara  cà multu putsãni cazuri suntu dati la tribunalili, informatsiili spun cà 
 fenomenili di nitolerantsii shi discriminatsii sh-ti ma-nclo shi-armãn problem. 
 Eali suntu cama multu ligati di Romilji, ama sh-di reprezentantsãlji shi-a 

                                                 
1 Cu Hundrata-cadru di Ohãrda dit Agustu, 2001 lj-si bãgã punctu a conflictului armat dit anlu 2001, 
anamisa di ribilipsitorlji arbisheshtsã shi fortsãli machiduneshtã di stat. 

 altilor minoritàts natsionali tu-ahtàrli sferi cum suntu bãgarea tu lucru, 
 yinearea pãnã di casã, apãnghisearea di sãnãtati, educatsiea shi slujbili 
 publitsi. Pozitsiea-a muljerlor di-a niscãntlor grupi hãrzeashti-atentsii 
 spetsialã. 
 
Tolerantsii shi relatsii interetnicheshtsã 
 
 15.  Sh-tsicara cà suntu loai gairé jgljoatili ti crishtearea-a tinjiseariljei shi-a 
 acãchiseariljei di-anamsa di tuts cari bãneadzã pi teritoriea-ali Republica 
 Machedoniea dit Iugoslaviea di maninti, comunicatsiea shi interactsiea di-
 anamisa di Machedonjlji sh-Arbneshlji shi-armãn limitati. Comitetlu 
 consultativ easti sh-cama multu cu gailé di ispetea cà barierili etnicheshtsã shi 
 ma-nclo lu-ambudghisescu dialoglu intercultural di-anamisa di ficiorlji 
 reprezentantsã-a grupilor etnicheshtsã tu sfera-a educatsiiljei shi bana di cafi 
 dzuùã. Tut ashitsi, s-ivescu shi zãvàlji cãndu- zborlu ti-agiutarea-a mediilor ti 
 nãintarea-a tolerantsiiljei shi-a comunicatsiiljei di-anamisa di grupili. 
 
 16. Iara-ncurajeadzã-atsea cà s-ljea initsiativi, daimalui di partea-a 
 sotsietatiljei tsivilã ti-mbunitsarea-a ahtariljei situatsii. Tut ashitsi, suntu fapti 
 jgljoati serioasi ti nãstritsearea-a cãsurlor tu purtaticlu cu reprezentantsãlji-a 
 minoritàtslor natsionali di parea-a politsiiljei. 
 
 17.  Tut ashitsi bagã gailé situatsiea-a Romilor, Ashcaljlji shi Eghipteanjlji 
 cari fudzirã dit Cosuva, niscãntsãlji di elji s-agudescu cu problematica 
 trepatriari di zorlea. 
 
Actses la mediili shi reprezentarea pit mediili 
 
 18. Suntu loati jgljoati pozitivi ti-mbuntsarea-a actseslui pãnã di publitsli 
 programi di la radio televiziea ti reprezenantsãlji-a comunitàtslor etnicheshtsã 
 sh-ti partitsiparea-a lor tu comitetili di-a mediilor publitsi. Tut ashitsi, s-featsi-
 mbunãtsari-a nivelui regulatorescu, inclusiv shi ti-actseslu-a minoritàtslor la 
 mediili privati. Suntu lipsiti vãrtoasi cilãstãseri ta sã si lãrdzeascã-actseslu cãtã 
 mediili-a reprezentantsãlor a cama njitslor la numir comunitàts, sh-cama multu 
 pi nivel local shi sã si facã ma bunã impresiea ti minoritàtsli cari s-
 prezenteadzã prit mediili. 
 
 19.  Sh-cama multu bagã gailé-atsea cà, ash cum sã spusi tu multi 
 informatsii, mediili tu Republica Machedoniea dit Iugoslaviea di maninti shi 
 ma-nclo suntu tu mari misurã-mpãrtsãti pi liniea etnicheascã. 
 
Ufilisearea-a limbilor a minoritàtslor natsionali tu comunicatsiea cu  organili 
publitsi sh-di partea-a organilor publitsi 
 
 20.  Sh-tsicara cà shi-armãn cãsurli, inclusiv sh-tu nscãntili cazuri di ispetea 
 cà nu-agiundzi vrearea politicheascã, ari niscãnti minàri ti ãrnini u leghislativa 
 shi practica cãndu-i zborlu ti ufilisearea-a limbilor a minoriàtslor tu contextlu-
 a numilor personali, documentili personali shi toponimili. Piningã-atsea, s-
 duchi unã nãintari tu ufilisearea-a lushtor limbi tu comuncatsiea cu shi tu 
 cadrili-a organilor publitsi pi nivel local shi tsentral. Aestã cama multu-i 

 zborlu ti limba-arbisheascã, cari dupã Hundrata di Ohãrda poati sã si 
 ufiliseascã ca limbã ofitsialã pi nivel natsional sh tu comunili iu-aestã limbã u 
 zburàscu cama di 20% di populatsiea. 
  
 21. Ari ma-ptsãni informatsii ti ufilisearea practicã-a toponimilor shi tu 
 contactili cu organili administrativi locali pi limbili tsi li ufilisescu 
 comunitãtsli ma njits ca numir, cum suntu Turtsãlji, Romlji shi Sãrghilji, tu 
 comunili iu suntu umpluti conditsiili leghislativi. Ãn ligãturã cu-aestã shi cu 
 alti-ntribãri dit aestu contextu, Comitetlu consultativ lugurseashti cã multu 
 importantã easti debata actualã ti posibila-adutseari a unãljei zãconi ti-
 ufiliseari-a limbilor. 
 
Educatsiea 
 
 22. Sh-tsicara cà nica s-informeadzã  cãsuri, furã-adrati jgljoati importanti 
 ti lãrdzearea-a ãnvitsariljei a limbãljei aribisheascã shi educatsiea pi limba-
 arbisheascã, inclusiv sh-pi nivel universitar. Tut ashitsi, s-ljea initsiativi s-
 hibã-asguripsiti ma màri posibilitàts ti Sãrghilji, Turtsãlji shi Bushnjeatslji ti-
 nvitsarea-a limbilor a lor, sh-tsicara cà tu-aestu contextu suntu lipsiti ma 
 concreti rezultati. Fu-adusã unã lepezã largã di metri concreti ta sã si facã ma 
 bunã situatsiea-a Romilor tu sfera-a educatsiiljei. 
 
 23. Iara, s-pari cà educatsiea pi limba di dadã shi-armãni limitatã ti njitsli 
 comunitàts. Loatã-n gheneral, asiguripsearea-a educatsiiljei ti reprezenantsãlji 
 shi-a minoritarlor shi-a majoritarlor isa-isa easti influentsatã di problemili cari 
 suntu rezultalu-a realizariljei a protseslui a detsentralizariljei shi ni-
 agiundzirea di pãradz. Contactili limitati di-anamisa di scularlji shi dascaljlji 
 reprezenantsã-a altilor comunitàts (sh-cama multu di-anamisa di Machedonjlji 
 shi-Arbineshlji) easti-ntribari cari cama multu bagã gailé, cari sh-caftã-
 activitàts siguri di partea-a Guvernului. Piningã-atsea, leghislativa di-acasã 
 nica nu da dishcljideari sculii primari privati. 
 
Partitsipari 
 

24.  Di ispetea-a implemetariljei jgljoatã cu jgljoatã-a printsiplui ti 
partitsipari-ndreaptã prividzutã cu Hundrata cadru shi cu Constitutsiea-
alãxitã, partitsiparea-a comunitàtslor minoritari tu nai ma marea parti di 
intitutsiili publitsi easti ca baia criscutã. Arbineshlji gioacã maljudzã rolji-
activã pi stsena politicheascã, shi tu Guvernul shi tu opozitsii. 

 
25.  Armãn ni-agiundzerli tu tsi màtreashti partitsiparea-a 
comunitàtslor tu structurili ti implementari-a zãconjlor, cum shi la 
giudicãtorilji, a tu-aestu-aspectu suntu-aguditi maljudzã comunitàtsli ma 
njits. Tut ashi, tsicara cà di-unã parti tu niscãnti comuni suntu fundati 
comiteti consultativi ti relatsii interetnitsi, influentsa-a lushtor organi 
nauùã shi-armãni limitatã. Tut ashi ari problemi tu tsi màtreashti 
partitsiparea-a reprezentantsãlor a majoritatiljei tu locãrli iu elji de facto 
suntu tu pozitsii minoritarã. 

Catandisea-a Romilor 
 

26. Sh-piningã cilãstãserli tsi li-adarã autoritãtsli ti-mbunãtsearea-a 
catandisiljei a Romilor tu niscãnti sferi, multsã Romi nica s-
astãvãrsescu cu discriminari shi eliminari sotsialã, a s-ved shi 
problemi serioasi tu sferili ca bãgarea tu lucru, casa, acti personali, 
protectsii medicalã shi educatsii. Easti-ananghi di cilãsãser ma 
vãrtoasi cu scupolu ti implementari completã shi efectivã-a 
Strateghiiljei natsionalã-a Romilor shi-a Planlui natsional ti actsii. 

 
27. Tsicara cà suntu loati metri pozitivi ta s-facã ma buni relatsiili di-

anamisa di Romlji shi politsiea, nica es tu migdani cazuri di 
demonstrari-a puteariljei di partea-a politsiiljei contra-a Romilor. 
Metrili concreti tsi suntu loati ta sã si dãnãseascã cu ahtàri lucri 
lipseashti nica s-hibã-nvãrtusheati. Easti-ananghi di cilãstãseri 
armonizati ti crishtearea-a partitsipariljei a Romilor tu bana 
publicã. 

IV. REZULTATI-ARTICLU DUPÃ-ARTICLU 
 
Articlul 3 dit Conventsiea-cadru 
 
 Cãti persoani suntu-acãtsati cu implemetarea-a conventsiiljei-cadru 

      
Rezultati dit protlu tsiclus 
 

28. Tu prota Mindueari-a ljei, Comitetlu consultativ li ghunui 
activitãtsli-a autoritàtslor cari duc la unã-abordari ma flexibilã la 
persoanili-acãtsati cu implementarea-a Conventsiiljei-cadru shi u spusi 
minduearea cà poati s-hibã-acãtsati persoani sh-dit alti grupi, cum shi 
di-atselji tsi nu-aù tsitãtsinilji, ashi cum lipseashti shi cum sta tu 
Conventsiea-cadru pi baza di-articlu dupã-articlu.  
 

29. Comitetlu consultativ tut ashi bagã oarã cà Eghipcheanjlji suntu 
nihãristusits cà-autoritàtsli nu vor s-u pricãnoascã identitatea-a lor 
ahorghea shi vor s-u ufiliseascã protectsiea dit Conventsiea-cadru. 
Autoritàtsli sã stimuleadzã s-asiguripseascã cà identitatea-a lushtor 
persoani s-tinjiseashti, cum shi s-u veadã posibilitatea sh-aestã grupã s-
hibã-acãtsatã tu-atselji cari s-hãrsescu di implementarea-a 
Conventsiiljei-cadru. 

 
Catandisea actualã 
 
a) Aspecti pozitivi 
 

30.  Comitetlu consultativ cu harauùã bagã oarã cà tu Republica 
Machedoniea dit Iugoslaviea di maninti persoanili-acãtsati cu 
implementarea-a Conventsiiljei-cadru suntu ma multi shi suntu-acãtsati 
shi grupili ti cari sã zburashti tu prota declaratsii-a autoritàtslor 
machiduneshtsã datã la ratificarea-a Conventsiiljei-cadru, ashi cà tora 
suntu-acãtsats shi reprezentantsã-a comunitatiljei bushnjeascã. Dupã 
declaratsiea rividzutã cari-i pitricutã la Consiliulu-ali Ivropi tu 
Cirishear, 2004, “terminlu “minoritàts natsionali” ufilisit tu 
Conventsiea-cadru shi determinàrli dit aestã conventsii s-
implementeadzã ti bãnãtorlji-ali Republica Machedoniea cari bãneadzã 
tu cadrili-a granitslor a ljei shi cari fac parti di miletea-arbisheascã, 
miletea turtseascã, miletea-armãneascã, miletea sãrbeascã, miletea 
romeascã shi miletea bushnjeascã”. 
 

31. Comitetlu consultativ cu interes u ljea tu isapi discutsiea-actualã 
sh-pi nivel di-acasã shi pi nivel di colaborari bilateralã, ti-ntribarea desi 
s-hibã-acãtats shi Croatslji tu metrili di-apãnghiseari-a minoritàtslor 
natsionali, dupã cãftàrli-a lor. Comitetlu-ù ghunueashti-abordarea 
dishcljisã-a autoritàtslor sh-li stimuleadzã s-li ducã ninti-aesti discutsii 
tu consultatsii cu reprezentantsãlji-a lishtei grupã. 

b) Problemi ninãstricuti 
 

32. Tu chirolu-a dialoglui a lor cu Comitetlu consultativ, 
Eghipcheanjlji2-ù confirmarã vrearea-a lor s-ljea finantsii di la stat ta s-
u tsãnã cultura-a lor shi s-poatã s-ljea parti efectiv tu lucãrli publitsi. 
Cum spun autoritàtsli, easti-nchisit gairé dialoglu cu reprezentantsãlji-a 
lor, tsicara cà discutsiili nu suntu dusi multu ninti tu tsi màtreashti 
ashtiptàrli concreti-a lishtei comunitati shi ti-atsea nu poati s-hibã 
zborlu ti-un progres concret tu-aestã-ntribari. Tut ashi, Comitetlu 
consultativ bagã oarã cà-autoritãtsli, cum shi nai ma marea parti di 
bãnãtorlji ãlji lugursescu-aeshtsã oaminji ti Romi shi ti-atsea nu fac unã 
grupã etnicã-ahorghea. Piningã-aesti, s-pari cà pozitsia-a sotsiitatiljei 
cãtã elji dutsi pãnã la marghinalizarea-a lor, tsi piningã-alanti, u 
influentseadzã autopertseptsia-a lor. 

 
33. Comitetlu consultativ cu jeali bagã oarã cà, aclo iu di-unã parti 

scupolu-a declaratsiiljei rividzutã-a Guvernului easti sã si lãrdzeascã-
atsea tsi u-acatsaã Conventsiea-cadru ti Bushnjeatslji, tu idghul chiro 
cu ea s-limiteadzã-acãtsarea mash a tsitãtseanjlor ali Republica 
Machedoniea dit Iugoslaviea di maninti. Ahtari jgljoatã easti contra-a 
cilãstãserlor ti developari-a unãljei abordari cu ma mari-ngãtan ti 
ufilisearea-a criteriilor ti tsitãtsenilji tu dumenea-a apãnghiseariljei a 
minoritàtslor.3 
 

Recomandàri 
 

34. Comitetlu consultativ li stimuleadzã-autoritàtsli s-continueadzã s-
aibã unã-abordari flexibilã shi dinamicã ti-acãtsarea-a persoanilor cu 
implementarea-a Conventsiiljei-cadru. Comitetlu consultativ li 
stimuleadzã-autoritàtsli s-u veadã posibilitatea ti-acãtsari, tu cadrul a 
Conventsiiljei-cadru, a reprezentantsãlor a lãntor grupi cari spusirã 
interes ti protectsii dupã-aestã Conventsii. Aestã lipseashti s-lji-acatsã 
shi-atselji tsi nu suntu tsitãtseanji, dupã cafi-articul, ashi cum 
lipseashti. Ãn ligãturã cu-aestã, autoritàtsli lipseashti s-u veadã nica 'nã 
oarã apofasea-a lor di tora-agonjea ta s-bagã nãù criteriù cum easti 
tsitãtsiniljea tu declaratsiea-a lor.   
 

35. Autoritàtsli lipseashti su-l ducã ninti dialoglu-a lor cu, 
Eghipcheanjlji cu scupolu deadun cu elji s-li-aflã metrili ti tsãnearea-a 
identitatiljei a lor shi s-poatã s-ljea parti efectiv tu lucãrli publitsi. 
 

 
 
 
 
 

                                                 
2 Dupã Ãnreghistrarea dit soni, vãrã 4.000 di inshi s-declararã ca Eghipcheanji. Cu tuti-aesti, dupã 
isàchi niofitsiali, numirlu-a lor easti ma mari..  
3 Videts-lu tut ashi Raportul a Comisiiljei venetsianã ti nitsitãtseanjlji shi-ndrepturli-a minoritàtslor, 
CDL-AD (2007)001, di pi 18 di Yinar, 2007.  

Adunarea-a datilor 
 
Rezultati dit protlu tsiclus 
 

36. Tu Prota mindueari, Comitetlu consultativ u cundilje importantsa ti 
dati siguri ti contsãnirea etnicã-a populatsiiljei shi bãgà oarã cà 
reprezentantsãlji-a minoritàtslor li-acatsã-ncheari rezultatili dit 
Ãnreghistrarea-a populatsiiljei. Ti-tsea Comitetlu consultativ li-
mcurajeadzã-autoritàtsli s-u veadã posibilitatea s-u completeadzã-aestã 
informatsii cu-alti-analizi di statisticã, a tu-aestu lucru sã si tsãnã di 
printsipili prividzuti tu Recomandarea nr. (97)18 ãn ligãturã cu 
protectsiea-a datilor personali adunati shi lucrati t scupolu-a 
statisticãljei.  
 

Situatsia-actualã 
 
a) Aspecti pozitivi 
 

37. Comitetlu consultatv bagã oarã cà-autoritàtsli-aù len-turlii di dati, 
ãmpãrtsãti pi criterii ca lichii, sexu, ãmpãrtsari gheograficã etc., ti 
numirlu shi catandisea-a reprezentantsãlor a comunitàtslor etnitsi tu 
multi sectoari shi cà, cu scupolu ti-adunari-a ahtàrlor informatsii, 
periodic s-adarã studii shi-analizi sotsiologhitsi. 
 

b) Problemi ninãstricuti 
 

38. Comitetlu consultatv bagã oarã cà nica ari puncti ti videari 
ahotghea ti rezultatili dit Ãnreghistrarea-a populatsiiljei.4 Comitetlu 
consultatv lugurseashti cà-aesti rezultati lipseashti s-hibã-analizati tu 
comparatsii cu nai ma naùli dati di la-atseali dit soni studii demografitsi 
shi sotsiologhitsi, cu scupolu sã si-asiguripseascã unã implementari 
pragmaticã shi flexibilã-a politicãljei ãn ligãturã cu minoritàtsli tu multi 
sectoari. 
 

39. Comitetlu consultativ tut ashi bagã oarã cà tu contextul  a metrilor 
loati ti implementarea-a printsiplui ti-ndreaptã partitsipari, autoritàtsli-
autorizati tu mari parti ufilisescu dati ligati cu soea etnicã-a inshilor, 
dati cari di-aradã s-adunã shi s-publicã. Comitetlu consultativ tu-aestu 
contextu lugurseashti cà easti-anaghi cà-autoritàtsli s-asiguripseascã un 
caracter niobligat a curi tsi s-hibã di-aesti-ntribàri ligati cu soea etnicã-
a inshilor shi-adunarea-a datilor shi prilucrarea-a lor s-hibã dip dupã 
normili internatsionali ti ufiliseari shi protectsii-a datilor privati.  
 

 
 
 
                                                 
4 Dupã Ãnreghistrarea-a populatsiiljei dit 2002 di 2.022.547 di bãnãtori, ari 1.297.981 di 
Machedonji (65,2%), 500.983 di-Arbineshi (25.2%), 77.959 di Turtsã (3.9%), 53.879 di Romi 
(2.7%), 9.695 di-Armãnji (0.5%), 35.939 di Sãrghi (1.8%), 17.018 di Bushnjeats (0.8%), 20.993 
altsã (1.0%). 

Recomandari 
 

40. Organili-autorizati ti-adunarea-a datilor shi prilucrarea-a lor ãn 
ligãturã cu soea etnicã lipseashti s-aibã mari-ngãtan ti-ndreptul a cafi-
unui reprezentatntu-a unãljei minoritati “s-aleagã liber desi va s-hibã 
tratat ca minoritati icà nu”, prividzut tu art. 3 dit Conventsiea-cadru 
cum shi tu printsipili determinati tu Recomandarea (97) 18 di-a 
Comitetlui di minishtsrã ãn ligãturã cu protectsia-a datilor personali-
adunati shi prilucrati tu scupolu-a statisticãljei. La planificarea-a 
politicãljei sh la-mpãrtsarea-a finantsãlor, datili di la-nreghistrari ligati 
di componenta etnicã-a populatsiiljei lipseashti sã si completeadzã cu-
alti dati di la-atseali dit soni-analizi demografitsi shi sotsiologhitsi. 

 
Articlul 4 dit Conventsiea-cadru 
 
 Cadru juridic shi-institutsional ti-alumta contra-a discriminariljei 

 
Rezultati dit protlu tsiclus 
 

41. Tu prota mindueari Comitetlu consultativ constatã niscãnti ni-
agiundzeri tu cadrul juridic ti-apãnghisearea di discriminari shi li-
ncurajeadzã-autoritàtsli su-l lãrdzeascã cadrul di determinàri 
lighislativi ti-anti-discriminari. Piningã-aestã, Comitetlu li-
ncurajeadzã-autoritàtsli s-li intensificheadzã cilãstãserl ta sã-lji si facã 
pricãnushteri shi sã-lji si da sustsãniri tu lucurlu-a Ombudsmanlui.  
 

Situatsiea-actualã 
 
a) Aspecti pozitivi 
 

42. Comitetlu consultativ ãl ghunueashti factul cà Ombudsmanlu tora 
easti unã insitutsii sãnãtoasã tu cadrul institutsional a statlui shi cà 
suntu organizati campanii informativi ti crishtearea-a conshtiintsãljei, 
tut ashi sh-dit cantselariili locali-a Ombudsmanlui, ta s-hibã cãnãscut 
publiclu shi-administratsie-a statlui cu-aestã institutsii. Comitetlu nica 
bagã oarã cà materialu informativ ti mutarea-a conshtiintsãljei tut ashi 
easti diseminatã pi limbili-a minoritàtslor natsionali shi cà-aesti limbi 
tut ashi pot s-hibã ufilisiti ti pitritseari cãftàri pãnã di Ombudsmanlu. 
 

43. Comitetlu consultativ bagã oarã piningã-altili, cà Ombudsmanlu 
easti-autorizat ti monitoringu pii implementarea-a printsiplui ti 
nidiscriminari shi partitsipari-ndreaptã-a comunitàtslor etnitsi tu 
organili publitsi, cum shi ti implementarea, di la intrarea-a ljei pi 
puteari tu-alnu 2006, a Zãconiljei ti egalitatea di sexu. Cu tuti-aesti, 
dupã informatsiili dati di Ombudsmanlu, Ombudsmanlu apruche dip 
putsãni plãndzeri contra-a discriminariljei etnicã-a reprezentantsãlor a 
comunitàtslor minoritari. 

b) Problemi ninãstricuti 
 
44. Comitetlu consultativ li ljea tu videari viderli contradictorii spusi tu chirolu-a vizitãljei a 
Comitetlui dit Republica Machedoniea dit Iugoslaviea di maninti in lugãturã cu-atsea cá-I 
lipsitã zãconi spetsialã contra-a discriminatsiiljei cãndu reprezentantsãlji di la niscãntili di 
organili di stat  u spusirã minduearea cá nu-i lipsitã zãconi spetsialã. Iara, s-ducheashti cá sh-
tsicara cá-articlul 9 dit Constitutsiea priveadi-apãnghiseari gheneralã di discriminatsii, 
leghislatsiea di tora nu priveadi cazni concreti ti cãlcarea-a ahtariljei unã garantatã-
apãnghiseari. 
 
45. Tut ashitsi, ashi cum spun niscãnti izvuri5 sferili cum suntu casa, apãnghisearea di 
sãnãtati shi-actseslu pãnã di slujbili publitsi nu suntu-acãtsati cu unã leghislativã concretã 
contra-a discriminatsiiljei, a atseali paragrafi di tora di multili ori nu s-acãchisescu, nu da 
definitsii ti zãváljli di cãlcari, aretcu s-ufilisescu di tribunalili, a niscãntili di eali prived 
cãftári ni-adecvati cãndu-iI zzborlu ti tsitãtsiniljea. Tut ashitsi sã spuni cá-articlul 319 di 
Zãconea penalã, tu cari-ú criminalizeadzã aprindearea-a hasmãljei natsionalã icá relighioasã, 
ni-acãchiseari shi nitolerantsii (fãr di s-hibã prividzutã unã-apãnghiseari concretã di 
discriminarea di rasã icá etnicheascã), aretcu, sh-cara sã si ufiliseascã tu protsedurili-a 
tribunalilor. 
 
46. Dupã izvuri neguvernamentali, ahtarea situatsii, cum shi multu njiclu numir di plãndzeri 
pãnã di Ombudsmanlu contra di discriminatsiea etnicheascã pot s-hibã shi expresiea-a ni-
aveariljei sãnãdii di partea-a publiclui tu institutsiili di tora ti-apãnghisearea-a ãndrepturlor a 
omlui, inclusiv shi Ombudsmanlu, cum shi nisãnãdii tu prividzutili yitrii-a-ndreptului. Iara, 
Comitetlu consultativ bagã oarã cá  shi tora s-ivescu cazuri di discriminatsii contra-a 
reprezentantsãlor a minoritátslor natsionali, sh-ma multu contra Romilji, Arbineshlji shi 
Turtsãlji. 
 
47. Ti-atsea easti importantu sã si-asiguripseascã cá campaniili ti crishtearea-a sãnãdiiljei 
agiungu pãnã di potentsialjlji candidats tsi va s-da plãndzeri shi cá publiclu easti ghini 
informat ti printsiplu-a nidiscriminatsiiljei sh-ti relevantili standardi leghislativi. Aclo iu di-
unã parti li ghunueashti cilãstãserli cari suntu fapti gairé tu-atsea sferã, Comitetlu consultativ 
bagã oarã cá eali di-aradã li ljea ONG cu capatsitati shi resursi limitati, cari ca di-aradã 
lucreadzã pi proecti cari suntu ligati di sustsãnirea finantsiarã internatsionalã. 
 
Recomandári 
 
48. Administratsiea lipseashti s-li veadã nica ‘nã oarã actili di tora contra discriminatsiea shi 
s-li ljea lipsitili jgljoati leghislativi, inclusiv shi-ashi cum lipseashti, prit adutseari-a unãljei 
leghislativã ma completã contra-a discriminatsiiljei. Cu-aestã s-asiguripseashti cá 
leghislatsiea di-acasã priveadi adecvati metri ti-apãnghiseari contra di discriminarea 
etnicheascã tu tuti sferili shi yitriili-a-ndreptului li fatsi buni ti tuti victinjli potentsiali. 
 
49. Lipseashti sã si facã cama vãrtoasi cilãstãseri ta sã si mãreascã sumenjea publicã ti-
ndrepturli umineshtsã shi ti-activitatea tu-alumta contra-a discriminatsiiljei, inclusiv shi pit 
acãtsarea shi sustsãnirea-a ONG activi tu-aestã sferã cu scupolu sã si mãreascã capatsitátsli-a 
lor. Lipseashti shi ma-nclo sã si da sustsãniri ti Lucrarea-a Ombudsmanlui tu-aestu contextu. 
                                                 
5 Piningã-altili videts Comitetlu-a Natsiunilor uniti ti-ndrepturli economicheshtsã, sotsiali shi culturali, 
Videarea-a informatsiilor dati di statili-membri dupã-articlili 16 shi 17 di Pactlu, Videri finali, 
Republica Machedoniea dit Iugoslaviea di maninti, 24 di Brumar 2006, E/C 12/MKD.CO/1. 

Tut ashitsi, suntu lipsiti shi metri-adecvati ta sã si yinã pãnã di nai ma naúli informatsii ti 
cazurli ti discriminari contra reprezentantsãlji-a minoritátslor natsionali, cum shi ti-alumta 
contra discriminarea shi glubãearea-a ahtárlor cazuri. 
 
Unã egalitati completã shi efectivã. Situatsiea-a Romilor 

Rezultati dit protlu tsiclus 
 
50. Tu prota Mindueari-a lui, Comitetlu consultativ duchi practicã di discriminatsii cu 
Romilji nai ma multili di sferili shi-apelà pãnã di-administratsiea s-ljea metri-adecvati ta s-u 
corecteadzã situatsiea. Deapoaea, Comitelu-apelà pãnã di-adminstrattsiea s-elaboreadzã 
strateghii natsionalã ti Romilji, shi cu sumi adecvati di pãradz, a cu scupolu cà sã si 
njicshureadzã hãndachea di-anamisa di Romilji sh-alantã mileti. 
 
51. Comitetlu consultativ tut ashitsi li vidzu problemili cu cari s-astãvãrsescu niscãnsã di 
inshilji-a minoritàtslor natsionali, sh-cama multu-Arbineshlji sh Romilji, tu-nchirdãsearea-a 
tsitãtseniiljei a satlui, a si rezulteadzã cu repercusii negativi cãndu- zborlu ti-nchirdãsearea-a 
ãndrepturlor sotsiali, polticheshtsã shi economicheshtsã. Di-administratsiea fu cãftatã s-aibã-
ngãtan cu problemili cu cari s-asãvãrsescu-aeshtsã oaminji tu protsedura ti-nchirdãsearea-a 
tsitãtseniiljei pi baza-a fãtseariljei. 
 
Situatsiea-actualã 
 
a) Aspecti pozitivi 
 
52. Comitetlu consultativ cu harauùã bãgà oarã cà tu iamea di dupã prota Mindueari-a lui, tu 
colaborarea shi cu Romilji, fu elaboratã Strateghii natsionalã ti Romilji, cari Guvernul u-
adusi dupã debata publicã, tu meslu Yinar tu-anlu 2005. Tut ashitsi fu elaborat shi un Plan 
natsional ti-actsii ti realizarea-a Strateghiilje tu patru sferi cu prioritati: bãgari tu lucru, casi, 
educatsii shi-apãnghseari ti sãnãtati. Furã organizati shi-activitàts ti crshtearea-a sumenjiljei 
publicã ta sã-lji si da indati-a relevantãljei administrasii localã ta s-elaboreadzã planuri locali 
ti-actsii shi s-curmã pãradz spetsialji ti-aestu scupo tu cadrili-a bugetilor locali. Tut ashitsi, 
easti prividzutã ahtàrlji pãradz s-hibã adaptsã pi baza di proectili tsi lipseashti s-li da la 
ministerili competenti di niscãntili sferi. Deapoaea, administratsiea easti-acttiv angajeatã tu 
Decada-a Romilor (2005-2015), initsiativã mutatã di optu stati dit Ivropea Tsentralã shi 
Ivropea dit Notlu-Datã cu scupolu ti-asiguripseari un cadru ti-activitàtsli-a guvernilor cu 
scupolu cà sã si-agunjseascã angajearea sotsialã shi sã si-mbunitsascã situatsiea 
economicheascã shi sotsialã-a Romilor dit arãdzãmlu tut. 
 
53. Dupã reprezentantsãlji-a Minsterlui ti lucru shi politicã sotsialã, nota ti protlu-an (2006) 
di realizarea-a Strateghiiljei shi-a Planlui natsional ti-actsii zburashti ti rezultati-ncurajoasi 
sh-ma multu tu sfera-a educatsiiljei shi bãgarea tu lucru. Cãndu-i zborlu ti bãgari tu lucru, s-
realzeadzã metri-activi a s-lã si-agiutã-a Romilor ta s-yinã pãnã di calificatsii, ma shi-
activiàts ti-asiguripseari informatsii shi-instructajã ti-ahurheari cu njits biznisi familiari, shi 
plus cu cilãstãserli s-lã si da indati-a nicuchirlor a firmilor ta s-bagã tu lucru di Romilji. Tut 
ashitsi suntu loati multi turlii di metri cu scupolu s-lã si-agiutã-a Romilor ti yinearea pãnã di-
ndrepturli sotsiali shi-ndrepturli dit sfera-a apãnghiseariljei ti sãnãtati (Videts-u Informatsiea-
a statlui ti ma multili informatsii). 

b) Problemi ninãstricuti 
 
54. Aclo iu di-una parti Comitetlu consultativ li ghunueashti cilãstãserli tsi Guvernul li featsi 
tu trcutslji-ndoi anji, Comitetlu iara easti cu gailelu di ispetea-a hãndachiljei cari lj-disparti 
di-alanã mle shi problemili cu cari Romilji s-astãvãrsescu dzãlju tu tuti sferili. Di ispetea-a 
ni-aveariljei metri-adecvati shi lpsita vreari politicheascã pi tut nivelurl, s-duchescu-amãnàri 
shi problemi seroasi tu realizarea-a Srateghiiljei natsionalã shi-a Planlui ti-actsii ti Romilji, a 
printsipalili grup nu shi totna pot s-li-nchirdãseascã hãirli di metrili-adusi. Comitetlu 
consultativ bagã oarã cà sh-tsicara cà miniserili relevanti curmarã pãradz, mari parti di 
pãradzlji mobilizats yin di la donatorlji internatsionalji, tsi-adarã problem tu sensul di 
continuitati. 
 
55. Comitetlu consultativ sã spuni cu gailé ti-asea cà 70% di populatsiea-a Romilor bãneadzã 
tu casi fãrã documenti shi daima easti fuvirsitã cu-avinari dit casili-a lor iu daimalui nu-ari 
servisi primari shi infrastructurã, cum easti-apa, electrica shi càljuri. Tut ashi, sh-tsicara cà 
problemlu cu ni-aveari lucru easti problemã gheneralã shi li-agudeashti tuti comunitàtsli6, 
indferentu desi easti zborlu ti comunitàtsli minoritari icà majoritari, Romilji7 suntu nai ma-
agudits, di ispetea cà 70% di elji u-aestu momentu suntu fãrã di-angajeari formalã. Multsã di 
Romilji aù njts sheansi s-aflã lucru di ispetea-a njicãljei educatsii (multsãlji di elji au mash 
educatsii prmarã) shi nivel di calificatsii, ma sh-di ispetea-a discriminatsiiljei pi pãzarea-a 
mãnãljei ti lucru. 
 
56. Niscãnsãlji di  reprezentansãlji-a lor dzãc cà Romlji sstematic sunu-arcats di bazili ti dati-
a aghentsiilor i lucru8, a furnjili tsi li spun niscãnti di-aghentsili ti lucru suntu ni-avearea 
educatsii primarã, tsi s-pari cà easti cãftarea primarã ti intrarea pi pãzarea-a mãnãljei ti lucru 
shi ti-agutorlu sotsial. Iara, dupã-administratsiea aesti nu suntu conditsii ti-atsea cà desi un 
insu va s-hibã reghistrat tu bazili relevanti ti dati, a ahtarea unã tulmãceari-a actlor pi puteari 
tu-aestã sferã nu easti cu dchi. Comitetlu consultativ eara informat cà Ministerlu ti lucru shi 
politica sotsialã ari elaboratã instructsii cu lipsitili explicatsii ti-aestu problem. ONG-li-a 
Romilor tut ashitsi  spun cà sh-tsicara cà Guvernul cu sustsãnirea-a institutsiilor 
internatsionali di-ndoi anji gairé realizeadzã programi shi proecti ti bãgari tu lucru. Romilji 
di-aradã suntu scoshi dit eali, ti-asea cà nu pot s-li-mplineascã conditsiili tsi s-caftã cãndu-i 
zborlu ti educatsiea primarã ta s-poatã s-partisipeadzã. Siuatsiea-a lor nisigurã fãr di-altu cà 
caftã-actvàts prioritari di partea-a Guvernului. 
 
57. Nica es tu padi problemi serioasi tu yinearea-a Romilor pãnã di-agiutorlu sotsial shi-
apanghul ti sãnãtati, a daima es shi stavuri dushmãneshtsã shi prahticã ti discriminari - cum 
easti nivrearea sã si da tratamentu icà tsãneari sum segregatsii pit spitaljili. Nai ma marli 
numir di Romilji nu pot s-yinã pãnã di yitriili primari shi tratamentu shi nu pot s-li pãlteascã 
shi hàrgili minimali ti yitrii shi-ascultari di iatru. 
 
58. Situatsiiea-a muljerlor a Romilor sh-ma multu bagã pi gailé. Piningã problemili cu cari 
eali s-agudescu tu sferili cum suntu educatsiea, intrarea pi lucru shi-apanghul ti sãnãtati, 
muljerli-a Romilor daima s-agudescu cu discrminatsiea di nafoarã sh-di nãuntru tu 

                                                 
6 Dupã informatsiili sh-dit izvuri niofitsiali di-a administratsiiljei, vãrã 40% di miletea-a statlui easti fãr 
di lucru. 
7 Dupã rezultatili-atsea dit soni-nreghistrari-a populatsiiljei, Romilji suntu 2,7% di tutã populatsiea-a 
statlui. 
8 Dupã reprezentantsãlji-a Mnsterlui ti lucru shi poltica sotsialã, sunu reghistras vãrã 16.000 di Rom u 
bazili ti dai-a sentrlor t lucru, cu biisita-a meslui Andreù u-anlu 2006. 

comunitatea-a Romilor. Comitetlu consultativ bagã oarã cà cu scupolu cà ta sã si facã ma 
bunã situatsiea-a lor suntu-ahurhiti proecti concreti tu ma multi sferi. Furã realizati-activitàts 
ti crishtearea-a sumenjiljei ãn ligãturã cu-ntribàrli ligati di educatsiea, apãnghisearea ti 
sãnãtati shi-ndrepturli reproductivi, a curi grupurli-scupo suntu nu mash muljearea-a 
Romilor, ma shi institutsiili ti cari easti zborlu. Sh-piningã-aesti jgljoati pozitivi, suntu lipsiti 
ma vãrtoasi shi ma ghini-ndreapti cilãstãseri ta sã si-asguripseascã lucurlu cà metrili tsi furã 
loati shi-aù unã influentsã realã pi situatsiea-a inshilor i cari-i zborlu. 
 
59. Problemili cu yinearea pãnã di educatsiea, stavurli dushmãneshtsã shi practica ti-alidzeari 
cu cari s-agudescu Romilji shi-armãn provocatsii ti-administratsiea, sh-tsicara cà s-featsirã 
màri cilãstãseri shi s-ducheashti progres tu-aestã sferã (ãn ligãturã cu-aesti videts-li 
comentarili ti-articlul 12 ma-nghos). 
 
60. Sh-tsicarta cà-ndauùã sut di Romilji lã si deadi-agiutor (pãnã shi-agiutor finantsiar) ta s-lã 
si-agiutã sh-li scoatã documentili personali, un mari numr d elji nica nu-aù cartea dit 
matriculã icà documenti personali. Di elji suntu-atsea unã mari parti tsi nu pot s-ljea 
tsitãtseniljea-a statlui sh-piningã-alãxerli leghislativi concre adrati i-asea cà ta s-lã si-agiutã ti 
loarea-a tsitãtseniljiljei. Reprezentansã di-a comunitatiljei arbisheascã, tut ashitsi suntu-
agudits cu-aestã problemã. Comitetlu consultativ easti cu gailelu cà-ahtarea situatsii. cara sã 
si-aibã tu mn cà dupã revidzuta declaratsii-a Guvernului, diametrul a prahticariljei a 
Convensiljei-cadru easti limitatã t inshilj cari-aù tstãtsenljea-a satlu (Videts-li spusili dupã-
articlul 3 cama-nsus). 
 
61. Iara, Romilji nu suntu unica comunitati-aguditã di problemili sotsio-economicheshtsã. 
Dupã reprezentansãlj-a lor, multsã di Turtsãlji s-agudescu cu serioasi problemi sotsio-
economicheshtsã sh-ma multu tu sfera-a intrariljei tu lucru, cum shi cu prahtica ti 
discriminari shi problemili cu yinearea pãnã di educatsiea tu niscãntili-arãdzãmuri. 
Problemili cu casa tut ashitsi shi cama-nclo lji-agudescu reprezentantsãlji-a lishtei comunitati 
sh-ma multu tu-arãdzãmurli di hoarã. 
 
62. Problemili cu cari s-agudescu multi di muljerli-a comunitàtslor etnicheshtsã, piningã 
muljerli-a Romilor (cama multu-Arbineasili shi Cadãnili cama multu) tu sfera-a educatsiiljei, 
aflariljei lucru shi-apãnghisearea ti sãnãtati, agiutã cà eali s-facã ma crehti tu comparatsii cu 
discriminatsiea. S-pari cà eali cad cama multu tu problemili shi tu discriminatsiea di ma multi 
turlii, tu comunitatea-a lor ma shi tu sotsietatea. Comitetlu consultativ bagã oarã cà pozitsiea-
a lor tut ma multu s-fatsi prioritati cãndu-i zborlu ti-acivitàtsli tsi li fatsi Guvernul, tu 
colaborarea cu ONG-sectorlu shi-l ghunueashti factlu ts nsushi muljerli s-mobilizarã ta s-li 
nãstreacã problemili-a lor shi s-u creascã partitsiparea-a lor tu sotsieatea. (Ãn ligãturã cu-
aesti videts-li comentarili dupã-articlul 15 di cama-nghos). 

Recomandàri 
 
63. Tu bunã cilaborari cu Romilji, Administratsiea lipseashti s-li-agunjiseascã cilãstãserli ta 
s-asiguripseascã unã completã shi efectivã realizari-a Strateghiiljei natsionalã ti Romilji shi 
Plãnlu ti-actsii tsi-I adus di Guvernul. Lipseashti sã si facã evaluatsii di-aradã shi-
independenti ti realizarea-a Strateghiiljei shi urghentu sã si facã jgljoatili-adecvati ti-alumta 
contra di discriminarea contra Romilji tu tuti sferili. Lipseashti s-hibã trapti tuti-atseali ni-
adecvati cãftári cãndu-i zborlu ti lucrarea-a aghentsiilor ti lucru. Administratsiea lipseashti s-
ducã shi jgljoatã cama-nclo tu lishurarea ti scutearea-a actilor personali shi s-lã-agiutã-a 
Romilor, ma shi-a lãntor inshi cari suntu-agudits, ta sã scoatã tsitãtsenilji. 

64. Tut ashitsi suntu lipsiti metri ma intensivi ti nãstritsearea-a problemilor sotsio-
economicheshtsã cu cari s-astãvãrsescu membrilji-a alantilor comunitáts, sh-ma multu 
Turtsãlji. 
 
65. Administratsiea lipseashti s-li ljea lipsitili metri ta s-u creascã sumenjea shi s-
asiguripseascã-agiutor tu sferili relevanti, ta sã si facã ma bunã pozitsiea-a muljerlor a 
niscãntilor comunitáts etnicheshtsã. Cãndu-i zborlu ti problemili cu cari s-astãvãrsescu 
muljerli-a Romilor ti yinearea pãnã di lucru, apãnghisearea ti sãnãtati shi educatsiea suntu 
lipsiti-activitáts urghenti. Lipseashti s-hibã-mpãrtsãts pãradz cu scupolu cá sã si-
asiguripseascã realizarea efectivã-a Zãconiljei ti egalitatea sexualã, tsi tut ashitsi poati s-hibã 
di-agiutor sh-ti membrilji-a minoritátslor natsionali. 
 
Articlu 5 dit Conventsiea-cadru. 
 
Tsãnearea-a culturãljei a reprezentantsãlor a minoritátslor natsionali 
Rezultati dit protlu tsiclus 
 

66. Tu prota Mindueari, Comitetlu consultativ constatã cá sustsãnirea-a statlui ti 
nãintarea-a identitatileji culturalã-a diferitilor comunitáts, tu tsi intrã shi 
clirunumia-a lor istoricheascã, nu easti bunã shi li-ncurajeadzã-autoritátsli s-
ljea metri-adecvati ta s-u-ndreagã aestã situatsii. 
 

67. Comitetlu consultativ ãl ljea tu isapi gailelu spus di-Armãnjlji tu tsi 
mãutreashti-armãnearea tu banã-a identitatiljei-a lor culturalã, ti cari elji 
lugursescu cá easti tu piricljiu di-asimilari shi li-ncurajeadzã-autoritãtsli ta s-
da ma mari sustsãniri ti tsãnearea-a identitatiljei-a lishtei comunitati. 

Situatsiea di tora 
 
a) Aspecti pozitivi 
 

68.  Apãnghisearea-a identitatiljei etnicheascã, culturalã, lingvisticã shi 
relighioasã-a comunitátslor easti garantatã cu-art. 48 dit Constitutsii, deadun 
cu-ndreptul la liberã spuneari-a mindueariljei, a vigljeariljei shi developarea-a 
atributilor ahorghea-a identitatiljei a lor, shi ufilisearea-a simbolilor a 
comunitátslor a lor. Comitetlu consultativ veadi fapti-n conformitati cu-aesti 
determinári, tu-anlu 2005 easti-adusã nauúã Zãconi ti ufilisearea-a 
hlamburilor, cu cari s-apãnghiseashti-ndreptul a comunitátslor etnicheshtsã ta 
s-li ufiliseascã hlamburili-a lor tu comunili iu reprezentantsãlji-a comunitatiljei 
nimajoritarã fac ma multu di 50% dit populatsiea. Tu praxã, aestã zãconi easti 
ti comunitatea-arbisheascã cari easti singura tsi poati s-u umplã conditsia ti 
protsentul a populatsiiljei, a s-implementeadzã tu 16 di 84 di comuni dit statlu. 

69. Dupã Raportul a statlui, amendamentili dit anlu 2003 a Zãconiljei ti culturã 
adrarã ma buni conditsii ti finantsarea-a proectilor culturali-a minoritátslor 
natsionali, cum sh-ti prezentsa-a lor tu Comitetlu ti culturã. Piningã-aestã, 
Programili-anuali tu dumenea-a culturãljei cari li-adutsi Ministerlu ti culturã 

tora s-publicã pi limbili-a comunitátslor tsi suntu cama di 20% dit populatsii. 
Tu sensu institutsional, sectorlu responsabil ti developari shi nãintari-a 
culturãljei-a comunitátslor etnicheshtsã, cu cadurlu-a Ministerlui ti culturã, ari 
ti scupo s-da agiutor tu tsãnearea shi developarea-a culturilor minoritari, cu tsi 
li stimuleadzã organizatsiili-a minoritátslor natsionali s-da proecti di mari 
calitati dit dumenea di culturã shi asiguripsescu cá-aesti proecti suntu tratati 
fãrã discriminari. Administratsia-analtã tu Ministerlu ti culturã shi lãcãrtorlji 
bagã di reprezentantsãlji-a comunitátslor, a aestã s-fatsi sh-tu comisiili 
responsabili ti selectarea-a proectilor. 
 

70. Comitetlu consultativ bagã oarã cá multi di activitátsli culturali promovati di 
minoritátsli natsionali (Arbineshlji, Turtsãlji, Armãnjlji, Sãrghilji, Romilji shi 
Bushnjeatslji) ljea finantsii pi bazã-anualã di la Ministerlu ti culturã, ca proecti 
culturali di interes natsional. Statlu tut ashi sustsãni proecti tu dumenea di 
xitãseari, arheologhii, bibliografii icá dit alti sferi di istoria shi cultura-a 
minoritátslor cari li implementeadzã muzeili, institutsiili di xitãseri ti 
etnologhii, istorii etc. (ti ma multi informatsii videts-lu Raportul a statlui). 
Lipseashti sã si bagã oarã ti progreslu la cari s-agiumsi tu tsãnearea shi 
restavratsia-a monumentilor culturali shi istoritsi a minoritátslor natsionali, tu 
cari intrã shi multi exemplari dit arhitectura islameascã. Comitetlu consultativ 
tut ashi veadi progres tu protseslu di turnari-a averlor a comunitátslor 
relighioasi (a Bãsearicãljei ortodoxã machiduneascã shi-a Comunitatiljei 
relighioasã islameascã). 
 

71. Detsentralizatsia tu culturã, cari easi dit leghislatsia ti-administratsia localã sh-
dit alãxerli tu Zãconea ti culturã, tut ashi lipseashti s-asiguripseascã ma buni 
conditsii ti-afirmarea-a culturilor a cominitátslor, cu tsi ma ghini easi tu 
videalã caracterlu multietnic a statlui. Comunili au tora ma mari 
responsabilitati ti sustsãnearea institutsioanlã shi finantsiarã ti proiectili cari-aú 
mari importantsã ti comunitatea localã, deapoia ti protseslu di-adutseari 
apofasi ti monumentili istoritsi, iurtuseri etc. Sh-piningã problemili cari li-ari 
totna tu faza di-ahurhitã-a detsentralizariljei, easti umutea cá-aestu protses va 
s-hibã di hãiri ti tsãnearea-a shi developarea-a culturilor a comunitátslor. 

b) Problemi ninãstricuti 
 

72. Anda li ljea tu isapi multili activitáts a minoritátslor tu dumenea-a culturãljei 
cari furã sustsãnuti di Guvernul, Comitetlu consultativ bagã oarã cá 
minoritátsli lugursescu cá finantsiili cari li da statlu nu-agiungu ti-anãnghili-a 
lor shi cá s-pari cá prit aestã ma multu suntu-aguditi ma njitsli comunitáts, a 
aoa s-cad shi-atseali tsi nu suntu-adusi-aminti tu Constitutsii. Dupã 
reprezentantsãlji-a lushtor comunitáts, avundaului tu videari greauúa catandisi 
finantsiarã tsi u-aú eali, agiutorlu di partea-a statlui easti multu importantu ti 
tsãnearea-a culturãljei shi-a identitatiljei a lushtor comunitáts, a autoritátsli 
lipseashti s-adarã jgljoati ma sãnãtoasi ti sustsãnearea-a lor.  

73. Romilji spusirã nihãristusiri di-atsea tsi statlu nu s-angajazeadzã cãt lipseashti 

ti stimularea-a partitsiparileji a lor tu bana culturalã-a statlui shi tu 
sustsãnearea-a lishtei pozitsii u spun ni-agundzearea-a intereslui a autoritátslor 
ti finantsari di xitãseri istoritsi, ti cultura sh-traditsia-a comunitatiljei a lor. 
Armãnjlji idghea-ashi spun ti problemi serioasi tu-aflarea di finatsii cari suntu 
lipsiti ti tsãneari-a identitatileji a lor, cari dupã minduearea-a lor, easti tu 
piriclju ta s-chearã. 

Recomandári 
 

74. Tu colaborari cu reprezentantsãlji a minoritátslor, autoritátsli lipseashti s-
identificheadzã finantsii ti-mbunãtsari-a yineariljei a minoritátslor natsionali la 
sustsãniri finantsiarã di partea-a statlui ti-activitátsli-a lor tu dumenea-a 
culturãljei. 
 

75. Lipseashti sã si bagã ma mari-atentsii pi sustsãnearea-a ma njitslor comunitáts, 
tu cari intrã shi-atseali cari nu suntu spusi tu Constitutsii, ta s-lã si da 
posibilitatea ta shi-u tsãnã shi si-u-afirmeadzã identitatea-a lor, cu actsivitáts 
transparenti shi clari. 

Articlu 6 dit Conventsiea-cadru 
 
Tolerantsii shi dialog intercultural 
 
Rezultati di protlu tsiclus 
 

76. Tu prota-a lui Mindueari, Comitetlu consultativ li cljimá shi-autoritátsli 
tsentrali sh-locali ta s-facã cilãstãseri vãrtoasi ti tsãneari-a tolerantsiiljei shi-a 
relatsiilor interetnicheshtsã. Aclo iu veadi un nivel scãdzut di interactsii di-
anamisa di grupili etnicheshtsã, sh-ma multu di-anamisa di Machedonjlji shi-
Arbineshlji, Comitetlu li-ncurajeadzã-autoritátsli s-alumtã contra-a 
polarizatsiiljei a sotsiitatiljei pi bazã etnicheascã, sh-cama multu tu sfera-a 
educatsiiljei. 
 

77. Ma-nclo, eara spusã cá easti-ananghi shi di-alti metri ta sã stimuleadzã mediili 
ta s-asiguripseascã rapoarti balantsati ti-ntribárli minoritari. 
 

78. Autoritátsli tut ashi eara cljimati ta s-bagã ma mari-atentsii pi Romilji, 
Ashcaljlji shi Eghipteanjlji tsi vdzirã di Cosuva, cari nica bãneadzã tu 
Republica Machedoniea dit Iugoslaviea di maninti, tu conditsii di mari urfanji, 
arcats tu periferiea-a sotsiitatiljei. 

Situatsiea di tora 
 
a) Aspecti pozitivi 

79. Comitetlu consultativ bagã oarã ti dezvoltarea pozitivã la cari s-agiumsi tu-
anjlji dit soni tu-achicãsearea interculturalã shi dialoglu sh-tu relatsiili di-
anamisa di nai ma márli comunitáts. Implementarea progresivã-a printsiplui ti-
ndreaptã partitsipari easti factor cari tu idghiul chiro cu metrili implementati ti 
crishtearea-a sumenjiljei, multu-agiutã ti-aestu trendu pozitiv. 
 

80. Ashi cum sã spuni tu Raportul a statlui, achicãsearea interetnicheascã tu 
educatsia easti prioritati tu Programa natsionalã ti developarea-a educatsiiljei ti 
iamea 2005-2015, a tu programili ti educatsii s-priveadi crishteari-a 
tolerantsiiljei shi tinjisearea unã-alantã tu educatsia gheneralã shi ghimnazialã 
prit ceasuri di educatsii tsitãtsineascã shi-alti materii. Piningã-aestã, ma multi 
proecti implementati di partea-a Ministerlui ti educatsii tu colaborari cu NGO 
shi tu multi cazuri cu sustsãneari di partea-a organizatsiilor internatsionali, aú 
ca scupo crishtearea-a sumenjiljei ti tolerantsii shi tinjiseari-a diferentsãlor. 
 

81. Comitetlu consultativ ãl veadi-aestu progres shi initsiativili loati tu cadrili-a 
sotsiitatiljei tsivilã tu-aestã dumeni. Comitetlu cama multu li jea tu videari 
proectili implementati di partea-a NGO muljureshtsã a comunitátslor 
minoritari ti crishtearea-a achicãsearileji unã-alantã shi-a dialoglui, ta sã scadã 
tensiili cari es tu migdani shi-anamisa di ficiorlji, la bãgarea-a clasilor 
suplimentari pi limba-arbisheascã. Tut ashi easti ghini s-li spunem activitátsli 
ti crishteari-a sumenjiljei, cari suntu ti muljerli dit consiliili locali shi deputati 
tu Parlamentul, implementati prit sirtul multietnichescu di organizatsii 
muljureshtsã.  
 

82. Comitetlu consultativ cu harauúã-ú ljea tu isapi informatsia cá nu mash 
reprezentantsãlji-a grupilor minoritari cilãstãsescu ti-nvitsarea-a limbãljei 
machiduneascã, ma shi cá ari unã tendentsii di-anamisa di majoritatea ti 
crishtearea intereslui ti limba-arbisheascã tu-arãdzãmurli cu populatsii 
misticatã. Comitetlu consultativ ari umiti cá-aestã va s-agiutã ti-achicãseari 
unã-alantu sh-ti ma mari dialog di-anamisa di Machedonjlji shi-Arbineshlji. 

b) Problemi ninãstricuti 
 

83. Tsicara cá-l ljea tu isapi progreslu ti cari easti zborlu ma-nsus, Comitetlu 
consultativ bagã oarã cá sotsiitatea tu Republica Machedoniea dit Iugoslaviea 
di maninti armãni polarizatã pi linii etnicheascã shi nica easti-anaghi di 
cilãstãseri vãrtoasi ta sã si-agiungã la-mbunari di-anamisa di Machedonjlji shi-
Arbineshlji. Tu globalã, depolitizarea-a ãntribãrlor etnicheshtsã shi 
deetsnizarea-a debatãljei politicheascã shi protseslu di loari-apofasi multu va 
s-agiutã ti-agiundzeari la-aestu scupo. 

84. Comitetlu consultativ easti cu gailü di ispetea-a factului cá, ashi cum sã spuni 
tu ma multi párstã, interactsiea di-anamisa di reprezentantsãlji-a daúlor 
comunitáts armãni limitatã shi tu dumenili shi comunili aguditi di conflictul 
di-ashcheri, ca ti ex. Tetuva nica nu suntu nãstricuti-ncljiderli tu ishishi 
comunitátsli shi ni-agiundzeari di pistusini. Aesti cheadits ti interactsiea nica 
ma multu bagã gailü cá nica lji-agudescu tinirlji - tu sculii, tu bana di cafi 
dzuúã, tu sferili recreativi publitsi shi tu-alanti-aspecti dit bana-a lor sotsialã. 
Cilãstãserli-a NGO ta s-lji-aproachi tinirlji dit comunitátsli nu-aúu totna 
sustsãniri bunã di partea-a autoritátslor shi-aú njicã influentsã (videts-li tut 
ashi informatsiili dit art. 12 di ma-nghos).   
 

85. Cãndu-i zborlu ti reprezentantsãlji-a ma njitslor comunitáts (cum suntu-
Armãnjlji, Turtsãlji, Sãrghilji shi Bushnjeatslji) sh-piningã-atsea cá nu-aú mári 
problemi tu integratsiea shi-apruchearea-a lor sotsialã, elji iara lugursescu cá-
agiutarea-a lor ti chindimata shi-averea-a sátsiitatiljei nu easti tinjisitã cum 
lipseashti. 
 

86. Comitetlu consultativ eara informat cá mediili, cari pot s-gioacã unã roljã 
importantã tu integrarea, nica nu suntu obiectivi tu informarea ti comunitátsli 
shi cãti vãrãoarã da cadur subiectiv ti niscãnti grupi etnicheshtsã. Tu loc s-
promoveadzã dialog interetnichescu shi-achicãseari unã-alantã, niscãnti medii 
s-pari cá ma multu vor s-limiteadzã tu sensu etnichescu shi dip multu s-li 
politizeadzã-ntribárli etnicheshtsã ti scupadz politicheshtsã shi materiali. 
Activitátsli ti crishtearea-a sumenjiljei shi cilãstãserli ti implementarea-a 
Codexlui ti purtatic a jurnalishtsãlor s-pari cá nu-au influentsã cãt lipseashti tu 
sensul di-azãptãseari-a lãrdzeariljei a stereotipilor etnicheshtsã shi-a pozitsiilor 
negativi di partea-a mediilor. Determinárli dit art. 319 dit Zãconea penalã cu 
cari s-criminalizeadzã stimularea-a nivreariljei s-ufilisescu multu putsãn. 
 

87. Tsicara cá numirlu-a lor multu scãdzu, statlu nica lipseashti shi-aibã lucru cu 
problemili cu cari s-astãvãrsescu Romilji, Ashcaljlji shi Eghipteanjlji cari 
fudzirã di Cosuva, a curi statut juridic nica nu easti-ndreptu shi cari suntu tu-
unã situatsii multu nibunã dit cafi-aspectu (condiitsi multu nibuni ti banã, 
problema cu yinearea pãnã di-ndrepturli sotsio-economicheshtsã, educatsia 
etc.). Comitetlu consultativ bagã oarã cá-autoritãtsli suntu ghini cãnãscuti cu 
problemili shi suntu cu gailü cá eali suntu multi shi piningã-atsea cá nu-ari 
resursi-ahãti cãti suntu lipsiti, s-fac cilãstãseri eali sã si-ndreagã. Ma-nclo 
comitetlu li veadi rapoartili ti implementari di partea-a autoritátslor la bitimea-
a meslui Andreu, 2006 a protilor solutsii ti-avinarea-a unui numir ma mari di-
atselji tsi caftã-azil dit Cosuva (vãrã 400) a curi cãftári furã dati-nãnãparti shi 
dupã protsedura di plãndzeari. Di ispetea cá canã di detsiiziili nu easti-alãxitã 
tu protsedura di plãndzeari, niscãnti NGO dit dumenea-a ãndrepturlor a omlui 
spusirã shubei ti buneatsa-a lushtor metri shi-ú critãcarã serios protsedura di 

plãndzeari. Comitetlu consultativ lugurseashti cá-autoritãtsli lipseashti s-li 
analizeadzã-aesti rezultati. 

Recomandári 
 

88. Autoritátsli lipseashti s-li intensificheadzã cilãstãserli ti-apruchearea-a 
reprezentantsãlor a comunitátslor sh-cama multu pit locãrli cu mileti misticatã 
shi s-li-nsãnãtusheadzã metrili ti mutarea-a sumenjiljei tu tuti sferili relevanti: 
sculiili, administratsiea localã, mediili, sistemlu juridic etc. Tut ashi easti 
multu importantu sã si-asiguripseascã tinjiseari tu tuti sectorili a leghislatsiiljei 
tsi-i pi puteari ti-alumta contra-a discriminariljei, a nivreariljei shi-a 
nitolerantsãljei. 
 

89. Easti importantu sã si-apãnghiseascã hãbãrsearea neutralã shi obiectivã ti-
ntribárli interetnicheshtsã di partea-a mediilor shi sã si fugã di presiili-a 
pãrtiilor politicheshtsã pi mediili. Lipseashti s-creascã sumenjea tu-aestã sferã 
cu instructsii suplimentarã shi metri-autoregulatoari ti inshilji-angajats tu 
mediili, shi cu-aesti iara va sã si-agiutã ti crishtearea-a profesionalismului shi-
a obiectivitatiljei a jurnãlishtsãlor. Lipseashti s-hibã bãgat ma mari-ngãtan ti-
analiza-a rapoartilor a mediilor ti-ntribárli minoritari. 
 

90. Lipseashti sã si bagã ma mari-atentsii pi situatsiea-a Romilor, a Ashcaljlor shi-
a Eghipteanjlor cari fudzirã dit Cosuva shi-autoritátsli lipseashti s-
asiguripseascã cá tuti metrili tsi suntu-adusi tu-aestu contextu-ú ljea tu isapi 
catandisea spetsificã-a lushtor inshi tu sensul a insheariljei dininti-a anánghilor 
a lor individuali. 

Activitáts a politsiiljei shi tinjiseari-a ãndrepturlor a omlui 
 
Rezultati dit protlu tsiclus 
 

91. Tu prota mindueari, Comitetlu consultativ vidzu cazuri ti-nvirnari di 
zurbãlãchi shi purtatic nibun di partea-a niscãntsãlor membri-a politsiiljei pisti 
reprezentantsãlji-a minoritátslor, sh-cama multu pisti Romilji sh-Arbineshlji, 
cum shi factul cá-ahtárli cazuri putsãni ori bitisescu la tribunal. Autoritátsli 
furã cljimati s-u-analizeazã-aestã situatsii shi s-facã-anchetã ti purtaticlu di 
partea-a politsiiljei dupã plãndzerli fapti ti-aesti cazuri. 

Situatsiea di tora 
 

92. Comitetlu consultativ cu harauúã constateadzã cá dupã videarea realã-a 
problemilor shi-ananghili tu-aestã sferã, la politsii easti un protses ti mari 
reformã shi easti-adusã nauúã Zãconi ti politsiea ta sã si-asiguripseascã 
tinjiseari completã-a standardilor ivrupeshtsã. Tora-ndrepturli-a omlui suntu 
subiectu-ahorghea la Academia ti politsii shi easti-ahurhitã colaborari cu NGO 
ta s-identificheadzã dumenili prioritari ti-activitati tu-aestã sferã pi bazã di-

aradã. Tu Yinar, 2004, easti-adus Codexu ti purtatic a politsiiljei sh-aestã easti 
shi-unã di materiili cari sã-nveatsã tu cadrul a instructsiilor a politsishtsãlor. 
Sã-ndreadzi shi-unã altã materii cari li-acatsã caracteristitsli spetsifitsi-a 
activitatiljei di politsii tu locãri multietnicheshtsã. 
 

93. Tu praxã suntu bãgati timuri di politsii multietnicheshtsã tu locãrli cu 
populatsii misticatã, a s-pari cá protili rezultati da curaji ti ma-nclo. Ashi, 
autoritátsli vor aestu-aspectu multicultural su-l implementeadzã pi tutã 
teritoariea-a statlui. 
 

94. Comitetlu consultativ tut ashi bagã oarã cá unitatea di inspectsii politseascã 
formatã tu cadrul a Ministerlui ti lucri interni-acatsã shi reprezentantsã dit 
grupili etnitsi shi tut ashi treatsi pit reformi. 

b) Problemi ninãstricuti 
 

95. Sh-piningã metrili spusi ma-nsus, izvurli NGO nica da informatsii ti problemi 
cu cari s-astãvãrsescu Romilji tu contactili-a lor cu politsiea. Ashi es tu 
migdani pozitsii di discriminari, purtatic dushmãnescu shi purtatic nibun di 
partea-a niscãntilor politsai cu Romilji, tsi de faptu poati sã si lugurseascã ca 
maltratari, tu niscãnti di cazurli. 
 

96. Idghili izvuri spun cá politsia shi tribunalili nu li ljea multu ti tamam aesti 
cazuri shi sumlinieadzã cá-ntribárli di discriminari shi nitolerantsã nu suntu 
multu cãnãscuti sh-ti eali nu s-adarã-anchetári. 

Recomandári 
 

97. Autoritátsli lipseashti s-li continueadzã shi s-li lãrdzeascã metrili ti crishteari-a 
sumenjiljei di-anamisa di reprezentantsãlji-a puterlor di politsii-n ligãturã cu 
tinjisearea-a multilor ãndrepturi-a omlui shi lipseashti s-li creascã cilãstãserli ti 
bãgari tu lucru ti Romilji la politsii.   
 

98. Tu idghul chiro eali lipseashti s-asiguripseascã cá ari mecanismi efectivi shi 
independenti ti videarea-a purtaticlui a politsiiljei shi lipseashti s-da garantsii 
cá s-da cazni dupã cazurli constatati di cãlcari-a ãndrepturlor a omlui di 
partea-a politsiiljei. Piningã-aestã, lipseashti sã si-adarã ma mari instructsii shi 
activitáts ti mutarea-a sumenjiljei a tribunalilor mutrindalui tolerantsiea shi-
ntribárli anti-discriminatoari.  

Articlu 7 dit Conventsiea-cadru 
 
Ãndreptul ti libertati di mindueari, sumenji shi relighii  
 
Situatsiea di tora 
 

99. Comitetlu consultativ cu interes u ljea tu isapi informatsia c- Guvernul adarã 
plan ta s-bagã educatsii relighioasã ca ahorghea materii. Ãn ligãturã cu-aestã, 
Comitetlu va ta s-potentseadzã cá-aesti metri lipseashti s-li ljea tu isapi 
ananghili shi sensibilitatea-a reprezentantsãlor a minoritátslor natsionali shi 
fãrã diferentsã di tsircumstãntsãli, ãndreptul a lushtor inshi ti libertati di 
relighii shi spunearea-a relighiiljei shi-a pistipseariljei a lor. 

Recomandari 
 

100. Ma sã si bagã educatsii relighioasã tu sculiili di stat, dupã printsipili-a 
Conventsiiljei-cadru shi tu consultatsii cu familiili, autoritátsli lipseashti s-
asiguripseascã cá-aestã educatsii s-implementedzã dupã-ndreptul a 
minoritátslor natsionali ti libertati di mindueari, sumenji shi relighii. Easti 
multu importantu s-hibã dati garantsii cá educatsia organizatã ti scularlji nu va 
s-acatsã elementi obligatoari cari suntu contsentrati mash pi-unã relighii 
concretã icã pistipseari (videts-li shi-analizili dupã art. 12 di ma-nghos).  

Articlu 8 dit Conventsiea-cadru 
 
Ãndreptul ti spuneari-a relighiiljei sh-ti fondari institutsii, organizatsii shi 
sutsáts di relighii 
 
Rezultati dit protlu tsiclus 
 

101. Tu prota Mindueari, Comitetlu consultativ bãgã oarã cá ari nisigurantsã 
di-anamisa di reprezentantsãlji-a minoritátslor ãn ligãturã cu protsedura ti 
reghistrarea-a comunitátslor relighioasi, tu contextul a detsiziilor a Tribunalui 
constitutsional ti-alãxearea-a Zãconiljei ti comunitátsli shi grupili relighioasi 
dit anlu 2007. Autoritátsli furã cljimati s-u limbidzascã protsedura ta s-u facã 
ma lishoarã reghistrarea-a comunitátslor relighioasi. 

Situatsiea di tora 
 
a) Aspecti pozitivi 
 

102. Tu-ahurhita-a meslui Andreú, 2006, Zãconea ti bãserits, comunitáts 
relighioasi shi grupi relighioasi eara tu fazã di finalizari di partea-a 
Guvernului. Anamisa di caracteristitsli-a ljei, s-pari cá Zãconea va u-alãxeascã 
protsedura ti reghistrarea-a comunitátslor religioasi, cari tora nu va s-
reghistreadzã la un organ guvernal, ma la tribunali-autorizati. Cum spun 
autoritátsli, s-featsirã consultatsii cu pãrtiili printsipali cari li intereseadzã 

aestu lucru, a easti tu plan zãconea-propuniri s-hibã pitricutã la organizatsiili 
internatsionali ti mindueari. 

b) Problemi ninãstricuti 
 

103. Comitetlu consultativ bagã oarã cá sh-piningã detsiziili-a Tribunalui 
constitutsonal ãn ligãturã cu-aesti lucri, armãn confuziili-n ligãturã cu 
protsedura ti reghistrari shi cãftárli cari dupã leghislativa actualã lipseashti s-li 
umplã comunitátsli relighioasi (Zãconea ti comunitáts relighioasi shi grupi 
relighioasi dit 2007). Reprezentantsãlji-a niscãntilor grupi (Sãrghi shi 
Armãnji) li critica concret determinárli-a Zãconiljei, dupã cari poati sã si 
reghistreadzã mash unã comunitati dit unã relighii. Eali lugursescu cá-aesti 
determinári suntu potentsial discriminatoari di ispetea cá reghistrarea-a 
comunitatiljei relighioasã easti conditsii ti-adrari di obiecti relighioasi shi ti 
fãtseari-a niscãntilor activitáts relighioasi. 

Recomandari 
 

104. Autoritátsli lipseashti s-asiguripseascã cá-ndreptul a minoritátslor 
natsionali ti spuneari-a relighiiljei a lor icá-a pistiljei shi fondarea di institutsii, 
organizatsii shi sutsáts relighioasi s-tinjiseashti complet shi tu zãconjlji shi tu 
praxã. Eali lipseashti s-da sigurantsã cá tu-aestu contextu nauúa zãconi cari sã-
ndreadzi va li-asiguripseascã tuti conditsiili di cari easti-ananghi ti ufiliseari 
efectivã-a lushtui ãndreptu dupã-art. 8 dit Conventsiea-cadru, cum shi cá 
punctili di videari-a comunitátslor relighioasi suntu loati tu isapi cum 
lipseashti tu protsedura ti-adutsearea-a zãconiljei. 

Articlu 8 dit Conventsiea-cadru 
 
Yinearea pãnã di mediili ti reprezentantsãlji-a comunitátslor minoritari  
 
Rezultati dit protlu tsiclus 
 

105. Tu prota Mindueari, Comitetlu consultativ li cljimá-autoritátsli s-li 
nãstreacã problemili cu lucurlu-a Canalui trei di la televiziea di stat la cari s-
emiteadzã mash programi pi limbili minoritari, cu scupolu sã si garanteadzã 
calitatea shi functsiea-a lui. 

106. Comitetlu consultativ vidzu cá cãftarea dupã zãconi ti-ndridzeari programi pi 
limba machiduneascã, piningã programili pi limbili-a minoritátslor u fatsi ma 
greauúã-nchirdãsearea-a litsentsãlor ti radiodifuzerlji privats pi limbili-a minoritátslor. 
Comitetlu u-ncurajeadzã-administratsiea s-aflã cearei ti-ahtarea situatsii tu contextlu-a 
reviziiljei a Zãconiljei ti radiodifuziea. Administratsiea lj-si deadi indati cama multu 
s-li mãtreascã-ntribárli bãgati di cama njitsli comunitáts ãn ligãturã cu yinearea-a lor 
pãnã di  mediili. 

a) Aspecti pozitivi 
 
107. Baza juridicã ti yinearea pãnã di mediili ti membrilji-a minoritátslor natsionali 
easti-nvãrtusheatã cu nauúa Zãconi ti radiodifuziea tsi s-adusi tu-anlu 2005. Nauúa 
zãconi explitsit caftã di casa publicã ti radiodifuzii, a radiodifuzerlji lji-ncurajeadzã s-
emiteadzã programi ti culturili shi problemili ligati di minoritátsli natsionali pi-alti 
limbi madan machiduneasca, a cari li zburáscu cama di 20% di miletea (arbisheashti), 
ma sh-pi limbili-a alantilor comunitáts. 
 
108. Dupã nauúa zãconi, radiodivuzerlji privats cari emiteadzã programi pi limbili-a 
minoritátslor natsionali, nu suntu obligats s-emiteadzã programi sh-pi limba 
machiduneascã. Di-altã parti, emitarea programi pi limbili-a minoritátslor easti unlu di 
criteriili tsi s-ljea tu videari la darea-a litsentsãlor ti emitari shi s-lugurseashti cá easti 
di interes public. Piningã-atsea, Zãconea caftã cá radiodifuzerlji s-adarã nai ma putsãn 
30% di programa-n dzuúa s-hibã emisii orighinali pi machiduneashti icá pi limbili-a 
minoritátslor, a protsentlu-aestu ti radiolu public easti 40% di programa tsi s-
emiteadzã tu-unã dzuúã. Comitetlu consultativ nu putea s-yinã pãnã di informatsii, tu-
aestã fazã, ti corelatsiea realã-a programilor pi  limbili-a comunitátslor. 
 
109. Comitetlu consultativ deapoaea bagã oarã cá tu nauúa zãconi ari paragrafi 
spetsiali tu cari sã zburashti ti-asiguripseari ma bunã partitsipari-a minoritátslor tu 
comitetili ti condutsiri-a radiodifuzerlor publits sh-tu protseslu-a adutseariljei a 
detsiziilor pi-aestu nivel prit ufilisearea-a printsiplui ti majoritati dublã ti detsiziili tu 
cari easti zborlu ti minoritátsli (videts-li spunerlu dupã-articlul 15 cama-nghos). 
 
110. Tu sensu practic, Comitetlu consultativ bagã oarã cá defturlu canal di la 
televiziea publicã (TVM2), cari emiteadzã pi tutã teritoriea, tora easti complet ti 
programili-a comunitátslor etnicheshtsã pi limbili-a lor9, a programili li-adarã echipi 
cari suntu di membri di tuti comunitátsli. Radiolu di stat, tut ashitsi emiteadzã 
programi pi limbili-a minoritátslor, pi nivel local sh-pi nivel natsional.10 Comitetlu 
consultativ tut ashitsi bagã oarã cá s-debateadzã ti-atsea cá cum nai ma ghini sã si-
apãndãseascã pi cãftárli-a cama njitslor grupi etnicheshtsã tu cadrili-a strateghiiljei ti 
radiodifuziea ti yinitorlji tsintsi-anji. 
 
111. Tu sfera-a mediilor privati, poati sã si veadã shi-aspecti pozitivi. Shi-ashitsi tu-
anlu 2004 eara fondatã TV stanitsã privatã pi limba-arbisheascã cu litsentsã natsionalã 
(ALSAT) cari tut ashitsi emiteadzã hãbàri pi limba machiduneascã. Cãndu-i zborlu ti 
Romilji, ari dauùã TV privati pi limba romeascã, ma multu comertsiali dupã 
caracterlu-a lor, cari emiteadzã programi pi limba romeascã Scopia. Tut ashitsi radio 
stanitsa reghionalã (di Cumanuva) emiteadzã programi pi limba romeascã di dauùã ori 
tu stãmãnã. Pinngã-atsea, radio shi TV privati emiteadzã programi pi limbili-a 
minoritàtslor pi nivel local. Comitetlu consultativ tut ashitsi u ghunueashti 
                                                 
9 Pi limba-arbisheascã s-emiteadzã 65 di sãháts tu stãmãnã, 17,5 sãháts pi turtseashti, 1,5 sãháts pi 
sãrbeashti, romeashti, armãneashti shi bushnjeashti, a unã oarã tu mes s-emiteadzã unã programã 
multiculturalã di 60 di minuti. 
10 Pi bazã natsionalã, radiolu di stat emiteadzã 56 di sãháts tu stãmãnã pi-arbisheashti, 35 di sãháts pi 
turtseashti shi cama di 3 sãháts pi romeashti, armãneashti, sãrbeashti shi bushnjeashti. Pi nivel local un 
numir di radiostanitsli publitsi tut ashitsi emiteadzã programi pi limbili-a minoritátslor, piningã 
programa pi limba machiduneascã (Radio Tetuva, Radio Gostivarlji shi Radio Dibra pi-arbisheashti sh-
pi turtseashti, Radio Cumanuva pi-arbisheashti, romeashti shi-armãneashti, Radio Chicea pi-
arbisheashti shi Radio Crushuva pi-armãneashti.  

dishcljdearea di ora-agonjea-a internet-portalui pi ma multi limbi pi Radio Televiziea 
di stat, cari-asiguripseashti informatsii sh-pi limbli-a minoritàtslor. 
 
112. Comitetlu consultativ tut ashtsi u-ari tu videari shi-atsea cà dupã Informatsiea-a 
statlui dit bitimea-a anlui 2005 suntu reghstrai 28 di publicatsi tpusiti pi limba-
arbisheascã shi unã pi limba sãrbeascã. Piningã-atsea Armãnjlji aù revista-a lor tsi 
easi di dauùã ori tu mes, a ari sh-niscãnti publicatsii pi limba romeascã sh-tsicara cà di 
ispetea-a finantsiilor, eali nu es di-aradã. Comitelu consultativ bagã oarã cà 
jurnalishtsã-Romi tora suntu la insructajã tu Institutlu machidunescu ti medii. 
 
b) Problemi ninãstricuti 
 
113. Comitetlu consultativ bagã oarã cà dupã reprezentantsãlji-a ma njitslor  
comunitàts etnicheshtsã, elji-aù mash limitati programi pi radio stanitsili locali shi 
mediili nu shutsã ureacljea ti problemili-a lor. Tu sfera-a mediilor tipusiti 
comunitàtsli-aesti s-agudescu cu seroasi problemi finantsiari, cari nu-asiguripsescu 
contnuitati tu publicarea-a lor. 
 
114. Comitetlu consultativ easti pi gailé di ispetea-a informatsiiljei cà tu prahticã 
programili emitati di mediili-a comuntàtslor suntu-adrati mash ti niscãntili comunitàts 
sh-nica nu-ari multã comunicatsii shi interactsii pit mediili-anamisa di membrilji-a 
grupilor etnicheshtsã. Ahtarea dzãlju ni-aveari completã-a dialoglui sh-ma multu dutsi 
pi gailé shi easti evidentu tu relatsiili di-anamisa di Machedonjlji shi-Arbineshlji, cari-
aù problemi ta s-aflã unã-acãchiseari ti comunicari tu mediili. Cama njitsli comunitàts 
aù problem ta sh-lu-aflã loclu-a lor u-aestu contextu (Videts-li tut ashitsi comentarili 
dupã-articlul 6 cama-nsus). 
 
115. Multi izvuri spun problemi serioasi ti marea dependentsã-a mediilor di politica, 
tsi tut ashitsi lã si fatsi vãrii-a mediilor ta s-aflã un balantsat tratamentu-a ãntribàrlor 
ligati di minoritàsl natsionali. Piningã-atsea,  s-bagã shi-ntribarea t standardili 
profesionali-a jurnalishtsãlor shi influentsa-a ahtariljei unã situatsii pi calitatea-a 
programilor shi capatsitatea-a mediilor s-u gioacã rolja tsi lpseashti s-hibã pozitivã tu 
senslu cà lipseashti s-hibã ca un instrumentu ti integratsii shi sfera ti dialoglu-a 
comunitàtslor. 
 
Recomandàri 
 
116. Comitetlu consultativ u-ncurajeadzã admnstratsiea cama multu s-u shutsã 
ureacljea la-atsea tsi lã lipseashti cãndu-i zborlu ti yinearea pãnã di mediili-a cama 
njitslor grupi sh-pi baza di zãconjli pozitivi s-caftã cearei s-u facã ma bunã situatsiea-
a lushtor oaminji tu-aestã sferã. 
 
117. Administratsiea lipseashti s-defineadzã shi s-da sustsãniri ti initsiativi ti 
crishtearea-a acãchseariljei retsiprocã shi dialoglu intercultural prit mediili. Cu hãrzita 
tinjiseari-a independentsãljei redactorialã-a mediilor, adminisratsiea lipseashti s-
identifcheadzã instrumenti cu cari-a s-da indati-a mediilor s-chulueascã programi 
multiculturali shi su-l nãiteadzã dialoglu di-anamisa di comunitàtsli shi prit contsãnirli 
shi prit ma bunã selectsii-a partitsipantsãlor tu dialoglu prit mediili. 

118. Lipseashti ma mari-atentsii pi educatsiea-a jurnalishtsãlor, sh-cama multu-a tsilor 
cari lucreadzã tu-ambiantsa multiculturalã. Lipseashti sã si-ncurajeadzã shi s-lã si da 
sustsãniri-a cilãstãserlor si li investeadzã medli sngur shi-asotsiasili profesonal-a 
medilor bãgat pi cali ti-nvãrtushearea-a sistemlui ti-autoregularea sh-
autovalorificarea-a lor. 
 
Ariclul 10 dit Conventsiea-cadru 
 
Ufilisearea-a lmbilor minoritari tu comunicatsiea cu organili 
publitsi sh-di partea-a organilor publitsi 

Rezultati dit protlu tsiclus 
 
119. Tu prota-a lui Mindueari, Comitetlu consultativ u-ncurajà administratsiea s-
aducã zãconi ti garantsiili constitutsionali ti ufilisearea-a limbilor minoritari tu 
comunicatsiea cu sh-di partea-a organilor publitsi, inclusiv shi prit zãconjli yinitoari ti 
ufilisearea-a limbilor shi-a grafiilor. 
 
120. Comitetlu consultativ tut ashitsi u vidzu ni-agiundzrea di calificats tulmaci lipsits 
ti ufilisearea-a limbilor minoritari tu protsesili dit tribunalili shi-apeleadzã la-
administratsiea s-elaboreadzã programi spetsiali ti educatsii ta s-u nãstreacã-aestã ni-
agiundziri. 
 
Situatsiea di tora 
 
a) Aspecti pozitivi 
 
121. Comitetlu consultativ  u ljea tu videari debata tsi s-fatsi ti-adutseari zãconi ti 
ufilisearea-a limbilor. Comtetlu iara bagã oarã cà i-aesã-nribari ari ma multi turlii di 
mindueri, cata cum s-tulmãceashti Hundrata di Ohãrda - niscãntsã oaminji lugursescu 
cà-ahtari unã zãconi easti lipsitã ti-atsea cà-ù caftã Hundrata di Ohãrda, a altsãlji 
erapoi lugursescu cà Constitutsiea shi leghislativa pi puteari adecvat li-arishescu 
cãftàrli tsi es dit Hundrata cãndu-i zborlu ti limbili. Di ispetea-a mariljei importantsã-a 
ãntribariljei a limbilor tu Republica Machedoniea dit Iugoslaviea di maninti, 
Comitetlu consultativ lugurseashti cà cu-adutsearea-a unãljei zãconi ma concretã ti 
limbili, statlu va s-aibã ma limbidã shi cohezicã bazã juridicã tu-aestã sferã, tsi di 
partea-lji va li nãstreacã shi problemili tsi s-ivirã tu-aestã sferã. 
 
122. Comitetlu consultativ bagã oarã cà dupã-articlul 7 dit Constitutsiea11 shi Zãconea  
protsedura-a tribunalilor alãxitã tu-anlu 2005, tu comunili iu-Arbineshlji suntu cama 
di 20% di populatsiea piningã machiduneasca, tut ma multu s-ufiliseashti shi limba-
arbisheascã la shedintsãli shi tu lucrarea-a comunilor locali shi-a comisiilor ti relatsiili 
interetnicheshtsã, cum shi tu-adrarea-a documentilor. Dupã Ministerlu ti-
administratsiea localã  uflsearea-a limbilor minoritari tu structurli-a adminisratsiiljei 
publicã ca baia criscu (ti 16%) Scopia. Tu realitati-aestã scljeamã mash ti limba-
arbisheascã, cari-ù zburàscu cama di 20% di populatsiea shi ti-atsea s-lugurseasht ti 

                                                 
11 Dupã-aestu-articlu, limba cari-ù zburàscu nai ma putsãn 20% di miletea dit statlu easti tut ashitsi 
limbã ofitsialã, ãngrãpsitã cu grafiea-a limbãljei ti cari-i zborlu, ashi cum easti prividzutã cu zãconea. 

limbã ofitsialã, piningã machiduneasca, tu patru comuni dit cãsãbàlu Scopia, cum sh-
pi nivel di cãsãbà. 
 
123. Dupã informatsiili pãn di cari vini Comtetlu consultativ tut ashitsi s-fatsi debatã 
ti-alãxearea-a Ãndriptarlui a adunariljei ta sã si limbidzascã conditsiili ti ufilisearea-a 
alantilor limbi, madan machiduneasca, ti cari suntu-mpliniti conditsiili leghislativi ti 
ufilisearea-a lor tu shedintsãli-a Adunariljei shi tu organili-a Adunarljei. 
 
124. Comitetlu consultativ li ghunueashti cilãstãserli fapti tu tricutslji-ndoi anji ti 
educatsiea-a traducãtorlor profesionalji, sh-ma multu ti limba-arbisheascã, cu tsi s-
bãgarã tu lucru 100 di traducãtori ti-aestã limbã tu multili sferi dit sistemlu-a 
tribunalilor shi-a administratsiiljei di stat. 
 
b) Problemi ninãstricuti 
 
125. Sh-piningã progreslu cari poati sã si veadã tu ufilsearea-a limbãljei arbisheascã 
tu insitutsiili publitsi, reprezenantsãlji-a Arbineshlor u spun greutatea - a tu niscãntili 
cazuri shi niposibilitaea - sã si-aflã traducãtor di ispetea-a ni-aveariljei di cadri 
calificati a niscãntili ori sh-di nivreari. 
 
126. Dupã informatsiili pãnã di cari vini Comitetlu consultativ, ufilisearea-a limbilor 
minoritari madan atsea-arbisheasca tu relattsiili cu organili-a administratsiiljei easti 
dip putsãnã. Aestã cama multu-i rezultatlu-a factlui tsi-alanti comunitàts etnicheshtsã 
u-agiumsirã conditsiea di 20% mash tu niscãnttili sferi. Ashitsi Turtsãlji fac cama di 
20% tu tsintsi comuni, Romilji shi Sãrghilji tu cãti unã comunã shi limbili-a lor cum 
easti dichea suntu deftura limbã ofitsialã tu-atseali comuni. Comitetlu consultativ nu 
pãtu s-yinã pãnã di informatsii definitivi ti ufilisearea realã-a lushtor limbi tu relatsiea 
cu organili-a condutsiriljei tu-attseali comun, iu suntu-agiumti conditsiili prividzuti 
cu-articlul 10, stav 2 di Conventsiea-cadru. 
 
127. Dupã Constitutsiea shi leghislativa pozitivã, administratsiea localã easti-atsea 
cari-adutsi detsizii ti ufilisearea tu cadrili-a structurilor adminstrativi-a limbilor 
minoritari cari li zburàscu ma putsãn di 20% di miletea localã. Ashi cum spusi tu 
prota-a lu Mindueari, Comitetlu consultativ easti cu umutea cà organili relevanti va sã 
spunã ma flexibil shi pragmatic purtatic tu realizarea-a paragrafilor a zãconjlor, shi cu 
tinjii va li ljea tu videari cãftàrli shi ihtizàili reali-a populatsiiljei localã. Atsea va s-
agiutã practic sã si ljea tu videari diferentsãli spusi di niscãntili grupi di rezultatili di-
nreghistrarea shi viderli-a lor personali ti numirlu-a membrilor di-a unãljei comunitati. 
 
128. Cãndu-i zborlu ti ufilisearea-a limbilor minoritari tu protsedeùlu penal. Comitetlu 
consultativ bagã oarã cà sh-piningã cilãstãserli tu tricutslji-ndoi anji, nica ari problemi 
di ispetea cà numirlu-a calificatslor tulmaci pi-aesti limbi (arbisheashti, romeashti, 
turtseashti shi-alti) easti ma njic di lipsitlu. 

Recomandari 
 
129. Administratsiea lipseashti s-li ducã ninti shi s-li lãrdzeascã instructajea shi 
bãgarea tu lucru-a tulmacilor cu calificatsii ti buna realizari-a actilor cari-s pi puteari-
n ligãturã cu ufilisearea-a limbilor a minoritàtslor tu prosedeùlu penal, cum shi tu 
lucrarea-a administratsiiljei localã shi-atsea tsentrala shi tu relatsiili cu idghili. 
Piningã-atsea, administratsiea lipseashti s-da sustsãniri ti bunã realizari-a actilor ti 
reprezentantsãlji-a cama njitslor minoritàts. 
 

Articlu 11 dit Conventsiea-cadru 
 
Ufilisearea-a limbilor minoritari la numili personali 

 
Rezultati dit protlu tsiclus 
 

130.Tu prota Mindueari, Comitetlu consultativ li vidzu problemili ligati di-actili 
personali, la nindreapta transliteratsii foneticã-a niscãntilor numi turtseshtsã, cum shi 
la numi cari di zorlea suntu-alãxãti vãrãoarã. Autoritátsli furã-ncurajeati s-facã 
jgljoati-adecvati ta s-li nãstreacã-aesti problemi shi s-u implementeadzã efectiv 
leghislatsiea ti-actili personali. 
 
Situatsiea di tora 
 
a) Aspecti pozitivi 
 

131.Comitetlu consultativ li ghunueashti-alãxerli-a leghislatsiiljei ti-actili personali dit 
2004 shi 2005 cari, piningã limba machiduneascã, da posibilitatea ti ufilisearea shi-a 
altilor limbi cari li ufilisescu nai ma putsãn20% di bãnãtorlji (limba-arbisheascã) shi 
pi grama-a lor tu-actili personali., Di-altã parti, tora numili personali la cãftari pot s-
hibã bãgati tu-actili personali nu mash pi limba machiduneascã shi grama-a ljei 
chirilicã, ma shi pi limbili shi gramili-a minoritátslor cari nu-u umplu conditsia di 
20%. 
 

132.Dupã informatsiili di la Ministerlu ti lucri interni, cãftárli tehnitsi ti implementarea-a 
lushtor paragrafi suntu umpluti shi dit Yinar, 2007 actili personali fãrã di-altã 
lipseashti sã si libereadzã dupã-aesti paragrafi. 
 

133.Alãxeri di-ahtari turlii suntu-adusi shi ti leghislatsia ti-actili ti pi cali. La cãftari, aesti 
documenti, madan di pi limba machiduneascã, mot s-hibã tipusiti shi pi limbili (shi 
gramili) a comunitátslor, shi-aestã nu easti mash ti limba-arbisheascã ma shi ti 
limbili-a lãntor comunitáts etnicheshtsã. Ahtári metri suntu prividzuti ti permisli ti 
condutseari sh-ti-alanti documenti dupã planlu ti “nauúã-acti personali”. 
 
b) Problemi ninãstricuti 
 

134.Tsicara cá li ghunueashti metrili leghislativi loati ti ufilisearea-a limbilor minoritari 
shi gramili-a lor tu cártsãli ti identitati shi tu-alanti-acti personali, Comitetlu 

consultativ bagã oarã cá implementarea realã-a nauúãlor zãconji nica s-aflã tu fazã 
di-ahurhitã shi u-ari umutea cá-autoritãtsli va s-aflã modus ti-agunjiseari-a protseslui. 
 
Recomandari 
 

135.Autoritátsli nica lipseashti s-ducã ninti cu cilãstãserli ta s-asiguripseascã 
implementari-adecvatã tu-actili personali ti identificari shi-alti niscãnti documenti. 

 
Ufilisearea-a limbilor minoritari ti toponimili locali 
 
Rezultati dit protlu tsiclus 
 

136. Tu prota Mindueari, Comitetlu consultativ constatá cá limbili-a minoritátslor 
natsionali putsãni ori s-ufilisescu ti-ngrãpsearea-a numilor tu locãrli locali shi tu-
alanti toponimi shi li-ncurajeadzã-autoritãtsli su-l veadã-aestu lucru. 
 
Situatsiea di tora 
 
a) Aspecti pozitivi 
 

137. Dupã detsizia di tora-agonjea, dupã informatsiili di la Ministerlu ti lucri 
interni, limba shi grafiea-arbisheascã pot s-hibã ufilisiti ti-ngrãpsearea-a numilor a 
toponimilor locali. Numili-a locãrlor tora va s-hibã-ngrãpsiti pi limba machiduneascã 
shi grafiea chirilicã sh-pi limba shi grafiea-arbisheascã, a va sã si-ngrãpseascã shi 
numa-arbisheascã transliterat pi machiduneashti. 
 
b) Problemi ninãstricuti 
 

138. Comitetlu consultativ bagã oarã cá Guvernul tora-agonjea mash featsi jgljoati 
ta s-li limbidzascã conditsiili dupã cari pot s-hibã ufilisiti limbili minoritari ti 
toponimili dupã paragrafili leghislativi ti ufilisearea-a ãndrepturlor shi leghislatsia ti-
administratsia localã tsi-i pi puteari. Tu ni-avearea di informatsii definitivi tu-aestã 
fazã, Comitetlu-ari umuti cá-autoritãtsli va s-asiguripseascã cá-aclo iu suntu umpluti 
conditsiili dit art. 11, paragraf 2 dit Conventsiea-cadru shi limbili-a a ma njitslor 
comunitáts minoritari tut ashi va s-poatã s-hibã ufilisiti ti toponimili locali. 
Adutsearea-a zãconiljei ti ufilisearea-a limbilor lipseashti s-li da explicárli di cari 
easti-ananghi. 
 
Recomandari 
 

139. Comitetlu consultativ li stimuleadzã-autoritátsli s-adarã jgljoati sãnãtoasi shi 
s-da sigurantsã cá comunitátsli etnicheshtsã pot s-li ufiliseascã limbili-a lor ti numili-a 
localitátslor ashi cum easti prividzut tu art. 11, paragraf 3 dit Conventsiea-cadru shi 
dupã leghislatsiea pi puteari. 

Articlu 12 dit Conventsiea-cadru 
 
Educatsia multiculturalã shi-interculturalã 

 
Rezultati dit protlu tsiclus 
 

140. Tu prota Mindueari, Comitetlu consultativ li cljimá-autoritãtsli s-li creascã 
cilãstãserli ti developarea shi lishurarea-a achicãseariljei shi-a contactilor tu shi prit 
sculiili. Autoritátsli tut ashi furã cljimati ma multu s-cilãstãseascã ta s-nãstreacã 
problema cu ni-agiundzearea-a manualilor sh-di cadri calificati pi limbili-a 
minoritátslor. 
 
Situatsiea di tora 
 
a) Aspecti pozitivi 
 

141. Comitetlu consultativ bagã oarã cá tu-anjlji dit soni s-featsirã cilãstãseri ti 
crishtearea-a tolerantsiiljei shi tinjisearea-a ãndrepturlor a omlui sh-ti ufilisearea-a 
sculiilor pit cari va s-aproachi reprezentantsãlji-a comunitátslor relighioasi. Comitetlu 
li ghunueashti initsiativili loati ti-aestu scupo tu comunili-aguditi di conflictul. Sh-
piningã tuti-aesti, Comitetlu consultativ bagã oarã cã-ahtãrli initsiativi ninti di tut li 
ljea NGO, cu sustsãneari-a organizatsiilor internatsionali shi spuni jeali cá statlu nu 
ljea parti-adecvatã tu-aesti-activitáts (videts-li tut ashi comentarili dupã art. 6 di ma-
ndzeanã). 
 
b) Problemi ninãstricuti 
 

142. Tu chiro cãndu di-unã parti Comitetlu consultativ li ljea tu videari cilãstãserli 
ti crishtearea-a tolerantsiiljei shi-a achicãseariljei interetnicã pit sculii, Comitetlu 
easti-nvirinat cá educatsia-a ficiorlor di-anamisa di comunitatea machiduneascã shi 
comunitátsli (ma multu-arbisheasca) alanti di multi ori easti-mpãrtsãtã. Tsicara cá 
ficiorlji s-duc la idghea sculii, elji-aú ceasuri tu chiro ahorghea sh-di multi ori shi tu-
altili sali. Aestu lucru cari nu-l stimuleadzã dialoglu shi-interactsia, tu niscãnti cazuri-
adutsi la comunicari multu limitatã, ma s-putem shi s-dzãtsem cá ari vãrã turlii di 
comunicatsii di-anamisa di ficiorlji, pãrintsãlji shi dascaljlji dit comunitátsli, a aestã 
ma multu li-agudeashti relatsiili di-anamisa di Machedonjlji shi-Arbineshlji.   
 

143. Comitetlu consultativ aproachi cá di ispetea-a anãnghilor spetsifitsi ligati di-
nvitsarea pi limbili minoritari, poati s-hibã-ananghi di ceasuri ahorghea tu contextul a 
educatsiiljei a minoritátslor. Comitetlu-aproachi cã-ari diferiti modusi ta sã si-
apãndãseascã la-ahtárli-anãnghi tu tsi intrã shi educatsii bilingvã shi bagã oarã cá shi 
tu Republica Machedoniea dit Iugoslaviea di maninti s-ufilisescu ma multi modeli 
(videts-li analizili dupã art. 14 dit Conventsiea-cadru di ma-nghios).  Cu tuti-aesti, 
avundalui tu videari contextul spetsific tu Republica Machedoniea dit Iugoslaviea di 
maninti, Comitetlu consultativ lugurseashti cá easti multu problematic anda-
mpãrtsarea tu educatsii s-fatsi multu shi s-lãrdzeashti shi tu-activitátsli nafoarã di 

sculiili-a ficiorlor shi-a tinirlor dit comunitatea majoritarã shi comunitátsli minoritari, 
a aestã s-fatsi sh-tu activitátsli liberi, sportul shi activitátsli culturali. 
 

144. Dupã spunerli-a ma njitslor comunitáts etnicheshtsã (cum suntu-Armãnjlji), 
naúli cártsã ti istorii shi literaturã cari s-ufilisescu tu sculiili dit anlu 2005 aú multu 
putsãni informatsii ti-alanti grupi madan Machedonjlji shi-Arbineshlji, a planlu ti 
educatsii lji-alasã dascaljlji s-ljea detsiziea cãt chiro va s-da ti cultura shi istoriea-a 
ma njitslor comunitáts, ma s-poatã sã si spunã cá sh-lã si da vãrã chiro. 
 

145. Tut ashi sã spusi mari criticari sh-ti Ministerlu ti educatsii di ispetea-a 
putsãnilor activitáts ti developarea-a integratsiiljei shi-a dialoglui di-anamisa di 
ficiorlji dit comunitátsli diferiti icá ti umplearea-a ananghilor spetsifitsi di educatsii-a 
lushtor ficiori. 
 
Recomandári 
 

146. Comitetlu consultativ li-ncurajeadzã-autoritátsli s-facã gljoati serioasi ti 
developarea-a cãnushteariljei shi-a achicãseariljei un-alantu di-anamisa di ficiorlji, 
dascaljlji shi pãrintsãlji dit comunitãtsli etnicheshtsã. Tu cártsãli shi materialili 
didactitsi lipseashti sã si bagã mari-atentsii ti cultura sh-identitatea-a comunitátslor, a 
aoa s-hibã-acãtsats shi-atselji tsi suntu ma putsãnji ca numir, a personalu didactic 
lipseashti s-ljea instructsii-adaptatã ti scupolu-a educatsiiljei multiculturalã shi 
interetnicheascã. 
 

147. Piningã-aestã, autoritátsli relevanti lipseashti s-da sigurantsã cá-activitátsli 
nafoarã dit sculiili shi moduslu cum easti organizatã educatsia tu sculiili, li 
developeadzã integratsiea shi-mbunearea. Statlu lipseashti ma multu s-minteascã tu-
activitátsli shi-initsiativili-a sotsiitatiljei tsitãtsineascã directsionati cãtã educarea 
diznáú-a pistisuniljei di-un-alantu shi-a dialoglui intercultural, shi s-li-asiguripseascã 
finantsiili shi expertiza di cari easti-ananghi 
 
Posibilitáts egali ti yinearea pãnã di educatsii 

 
Rezultati dit protlu tsiclus 
 

148. Tu prota Mindueari, Comitetlu consultativ, li cljimá-autoritátsli s-u-
nvãrtusheadzã capatsitatea institutsionalã-a sectorlui relevantu la Ministerlu ti 
educatsii cari lucreadzã la educatsia-a reprezentantsãlor a minoritátslor shi s-li-
nvãrtusheadzã cilãstãserli ti developarea-a posibilitátslor egali ti yineari pãnã di 
educatsii pi tuti nivelurlu-a reprezentantsãlor a minoritátslor. Autoritátsli tut ashi furã 
cljimati s-aflã cali ti scãdearea-a protsentlui di fudzeari di la sculii ti Turtsãlji shi-
Arbineshlji di-anamisa di sculia gheneralã shi sculia di mesi. 

Situatsiea di tora 
 
a) Aspecti pozitivi 
 

149. Dupã informatsiili dati tu Raportul a statlui, autoritátsli tu-aeshtã-ndoi anji dit 
soni cilãstãsirã ti-nvãrtushearea-a sectorlui relevantu la Ministerlu ti educatsii cari 
easti responsabil ti educatsia-a minoritátslor cu presonal shi expertizã di cari-i 
ananghi. Comitetlu consultativ bagã oarã cá muljeari reprezentantu-a comunitatiljei 
romeascã di vãrã chiro easti bãgatã ti-administrator a lushtui sector.  
 

150. Tut ashi s-featsirã cilãstãseri cá parti di-ntreglu proectu “Educatsii ti tuts” cu 
scupolu ti-mbunãtsari conditsiili di lucru tu sculili, a maljudzã-seali tsi lucreadzã tu 
mediu multietnic. Ashi, s-featsirã cilãstãseri ti echipari-a lushtor sculii cu materiali 
shi echipamentu ti educatsii pi limbili minoritari pi cari s-realizeadzã educatsia 
(arbisheasca, turtseasca, sãrbeasca) shi ti educatsia ti-nvitsari pi-armãneashti shi 
romeashti. Tut ashi easti bãgãtã ma mari-atentsii ti instructsiea-a dascaljlor ti-aestu tip 
di educatsii.  
 

151. Dupã Raportul a statlui, suntu fapti-ahorghea jgljoati ti nãstritsearea-a 
problemilor a sculiilor turtseshtsã (asigurari ma multi ceasuri pi limba turtseascã, 
finantsari di nauúã cártsã shi ma multu instructsii-a dascaljlor), a autoritátsli suntu 
siguri cá problemili tu sfera-a educatsiiljei cu cari s-astãvãrseashti-aestã minoritati 
peanarga-anarga va s-hibã nãstricuti. 
 

152. Nica, s-featsirã cilãstãseri ti-mbunãtsari-a situatsiiljei tu sculiili cari-
asiguripsescu educatsii pi limba-arbisheascã, a cari-aú problemi di ispetea cá s-caftã 
ma multi sali shi eali zori s-aflã. Multi proecti suntu elaborati ti-adrari-a conditsiilor 
materiali di cari easti-ananghi - a aoa intrã shi-adrari nauúã sculii - ti crishtearea-a 
calitatiljei a educatsiiljei prit instructsii ti dascalji shi-alãxearea-a materialilor 
didactitsi. Dupã Raportul a statlui, Arbineshlji tora aú un sistem educatsional cari pi 
etapi easti developat pi tuti nivelurli. Comitetlu consultativ bagã oarã cá tsicara cá 
ninti di-ndoi anji s-ivirã tensii di-anamisa di scularlji shi pãrintsãlji dit comunitátsli 
machiduneascã shi-arbisheascã ligati di introdutsirea di clasi shi sculii pi limba-
arbisheascã, aesti tensii pi etapi s-nãstrec, piningã-altili sh-di ispetea-a initsiativilor ti-
mbuneari loati di partea-a sotsiitatiljei tsivilã. 
 

153. Dupã Zãconea ti educatsii-analtã dit Alunar 2003, yinearea pãnã di 
educatsiea-analtã ti minoritátsli s-developeadzã prit un sistem di cvoti cu tsi s-
garanteadzã yineari-adecvatã shi-ndreptu ti-ahurhearea-a studiilor tu protlu-an ti 
reprezentantsãlji a minoritátslor. Dupã-aestã Zãconi shi dupã Hundrata di Ohãrda, 
aesti metri pozitivi-aú ti scupo s-u reflecteadzã componenta etnicheascã-a ãntreagãljei 
populatsii tu populatsiea studentseascã la universitátsli.  Datili statistitsi ofitsiali spun 
crishteari-a numirlui a Arbineshlor cari pot s-u continueadzã-analta educatsii pi 
limba-a lor tu-aeshtã-ndoi anji dit soni. Aestã eara maljudzã adratã tu cadrul a daúlor 
universitáts cari lucreadzã paralel Tetuva - Universitatea di stat di Tetuva 

(pricãnãscutã ofitsial di partea-a Guvernului tu-anlu 2004 dupã un numir mari di 
tensii) shi Univerzitatea-a Ivropiljei di Notlu-Datã (cari asiguripseashti educatsii pi 
limbili arbisheascã, machiduneascã shi-angleascã). Comitetlu consultativ bagã oarã cá 
daúli institutsii li-aú-aproapea idghili materii, a daúli institutsii tu prioritátsli-a lor li 
misurã developarea-a dialoglui shi-interactsia di-anamisa di studentsãlji-a 
comunitãtslor. 
 
b) Problemi ninãstricuti 
 

154. Influentsa di la implementarea-a detsentralizatsiiljei ti implementarea 
efectivã-a metrilor directsionati cãtã minoritátsli natsionali tu sfera-a educatsiiljei 
easti motiv ti-nvirinari-a reprezentantsãlor a lushtor comunitáts. Tut ashi, tu marli 
numir di plãndzeri-a autoritátslor locali, fãrã diferentsã di pricãdearea etnicheascã s-
adutsi-aminti confuziea la-mpãrtsarea-a autorizárlor, cum shi disbalansul di-anamisa 
di nivelu-a resursilor tsi suntu la dispozitsii shi naúli responsabilitáts a autoritátslor 
locali ti-administrarea cu sculiili. Tu idghul chiro, es problemi shi niregularitáts la 
mintearea ni-adecvatã-a autoritátslor tsentrali tu-administrarea-a sculiilor shi tu 
bãgarea tu lucru-a personalui didactic shi tu bãgarea-a directorlor. 
 

155. Dupã spusili-a reprezentantsãlor di la Ministerlu ti educatsii, sã-ndreadzi unã 
nauúã strateghii ti-mpãrtsari-a finantsãlor dupã numirlu-a scularlor ãngrãpsits. Aestã 
tut ashi lipseashti s-asiguripseascã ma efectiv sã si umplã-ananghili-a sculiilor 
minoritari. Tu-aestu momentu sh-piningã cilãstãserli-a Ministerlui ta s-adarã nauúã 
manuali shi materiali didactsitsi lipsiti ti-aestu tip di-nvitsari, pãnã tora nu eara posibil 
sã si-adunã finantsii ti tipusearea-a manualilor sh-ti instructsii-a numirlui lipsit di 
dascalji ti tuti comunitátsli (videts-li comentárli la art. 14 dit Conmventsiea-cadru di 
ma-nghos). 
 

156. Comitetlu consultativ bagã oarã cã-aesti problemi ma multu li-agudescu ma 
njitsli comunitáts, cari lugursescu cá-autoritátsli lipseashti s-bagã ma mari-atentsii pi-
ananghili-a lor di educatsii. Tut ashi s-pari cá featili-Arbineasi tu niscãnti sferi s-
astãvãrsescu cu griutáts tu sensul di-agiundzeari la rezultati buni la sculii, protsentu-
analtu di fudzeari di la sculii (tu multi cazuri la lichia di 11 icá 12 di-anji) sh-ti-atsea 
Arbinesili pot s-aibã un nivel njic di-alfabetizari, cama multu pi limba 
machiduneascã.  Comitetlu consultativ bagã oarã cá sh-tsicara cá suntu dishcljisi ma 
multi posibilitáts ti-apandasi ma adecvatã tu educatsiea-a ma márlor comunitáts, 
sistemlu planificat di finantsari-a educatsiiljei pi baza-a numirlui a scularlor dit sculii, 
ma s-nu s-implementeadzã pi-un modus ma flexibil, va s-poatã sh-ma-nclo su-l 
creascã-actseslu niegal la educatsia pi limbili-a ma njitslor comunitáts.   

Recomandári 
 

157. Cãndu-i zborlu ti protseslu di detsentralizari, autoritátsli lipseashti s-li da 
explicatsiili ti responsabilitátsli ti deferitslji-acteri shi-arangeamentili practitsi ti 
tritsearea-a responsabilitáãtslor tu sfera-a educatsiiljei cu scupo ti-azãptãseari s-hibã 
aguditã educatsiea-a minoritátslor. Lipseashti sã si bagã ma mari-ngãtan ti-ntribárli-a 
pãradzlor cari lã suntu lipsits a autoritátslor locali ta s-li realizeadzã criscutili 
obligatsii a lor tu-aestã sferã, a la-aestu lucru, problema lipseashti s-hibã nãstricutã 
transparentu shi pi bazã di criterii limbidi, obiectivi shi-ndreapti.  
 

158. Comitetlu consultativ nica li stimuleadzã-autoritátsli s-aibã balansu tu 
developarea shi implementarea-a politicãljei tu sfera di educatsiea ti minoritátsli 
natsionali pi cali cu cari s-asiguripseashti cá s-bagã mari-atentsii sh-pi-ananghili-a ma 
njitslor minoritáts.  
 
Catandisea-a Romilor 

 
Rezultati dit protlu tsiclus 
 

159. Tu prota Mindueari-a lui, Comitetlu consultativ li cljimá-autoritátsli s-lu 
nãstreacã problemlu cu nivelu njic di-ngrãpseari la sculii shi marli protsentu di-
vdzeari di la sculii di ficiorlji Romi shi s-aflã cájuri ta s-uã ma bunã yinearea-a 
Romilor pãnã di educatsiea-analtã, cum easti verificarea cum functsioneadzã 
introduslu sistemi di cvoti. 
 
Situatsia di tora 
 
a) Aspecti pozitivi 
 

160. Comitetlu consultativ cu harauúã bagã oarã cá statlu spusi ma mari sigurantsã 
tu-anjlji tricuts ti nãstritsearea-a educatsiiljei a Romilor, tsi easti prioritati-a 
Strateghiiljei natsionalã ti Romilji shi Planlu natsional di-actsii elaborat di partea-a 
Guvernului tu-anlu 2003. 
 

161. Pinigã meatrili tsi suntu loati ti-mbunãtsari-a situatsiiljei economicheascã-a 
lishtei populatsii, ari multi initsiativi ti crishteari-a sumenjiljei a autoritáa tslor, 
familiilor shi-a lãcãrtorlor tu sistemlu ti educatsii ti griutátsli spetsifitsi cu cari s-
astãvãrsescu Romilji, cama multu fititsili Romi, tu sfera-a educatsiiljei shi ti-
ananghili-a lor tu-aestu sector12. Concret, Ministerlu ti educatsii mãtreashti su-l 
limiteadzã progresiv numirlu-a Romilor  cari u-alasã sculiea cu loarea di metri ti-
azãptãsearea-a lushtui fenomen, a easti-adusã shi strateghiea cu cari va sã si-

                                                 
12 Dupã studiúlu-adrat di UNDP dit anlu 2004, 31% di Romilji loarã vãrã turlii di educatsii icá nu loarã canã 
turlii di educatsii, a 25% di Romilji pisti 18 di-anji suntu-analfabets. Idghul izvur spuni cá-ngrãpsearea la sculii 
shi-alfabetizarea suntu pi nivel multu ma njic la-a Romilor dicãt la populatsiea majoritarã tsi bãneadzã-aproapea 
di Romilji.  

asiguripseascã cá canã di ficiorlji nu-ari s-armãnã nafoarã di sistemlu ti educatsii13. 
Easti introdus shi-an suplimentar di educatsii preeducativã, a scupolu easti sã si-
ndreagã ficiorlji Romi ta s-ahurheascã cu educatsia.  
 

162. Suntu-ndreapti arangeamenti spetsiali, cum shi finantsii di partea-a statlui, ti 
stimulari shi lishurari-a yineariljei a Romilor pãnã di educatsiea di mesi, a cu-
agiutorlu internatsional suntu-adrati shi programi pit cari-a scularlor Romi tu sculiili 
di mesi lã si-asiguripseashti sustsãniri shi-agiutor. Protili rezultati tãxescu, shi s-pari 
cá spun crishteari pi etapi-a intereslui a Romilor ti continuarea-a educatsiiljei dupã 
sculia gheneralã.    
 

163. Comitetlu consultativ li ghunueashti shi li-alvdã initsiativili-a organizatsiilor 
niguvernali cari mãtrescu s-u creascã sumenjea la familiili ti importantsa-a 
educatsiiljei a ficiorlor a lor, cum shi s-u creascã sumenjea-a cadrului didactic, cu 
scupolu sã si instrueadzã ti lucrari cu ficiorlji Romi. Sh-piningã tuti-aesti, Comitetlu 
bagã oarã cá-aesti initsiativi tu mari numir suntu dependenti di finantsiili di la 
donatsiili dit xeani shi nu pot totna s-continueadzã sã si implementeadzã ma s-nu-
agiutã shi statlu cu finantsii. 
  

b) Problemi ninãstricuti 
 
164. Tsicara cá li ghunueashti metrili spusi ma-nsus, Comitetlu consultativ bagã 

oarã cá ficiorlji Romi nica s-astãvãrsescu cu problemi serioasi tu sfera-a educatsiiljei. 
Nica easti scãdzut nivelu-a lor di-ngrãpseari la sculii, a protsentul di vdzeari di la 
sculii shi-armãni multu mari,  a mash un nic numir di elji pot s-agiungã la educatsii di 
mesi. Ashi, dupã dati ofitsiali ti-anlu 2005, di totalu di 8.000 di ficiori Romi tsi furã-
ngrãpsits la sculiili ghenerali, ma-ptsãn di 700 u bitisirã sculia gheneralã. Alti izvuri 
spun cã cama di 50% di ficiorlji cari-ú curmarã educatsia suntu feati.  
 

165. Nisigurantsa economicheascã-a familiilor di Romi tu nai ma marea parti easti 
tu baza-a ahtariljei situatsii, a aestu lucru caftã metri sãnãtoasi di partea-a Guvernului. 
Educatsia prescularã nu easti fãrã pãradz, tsi scljeamã cá yinearea-a ficiorlor a 
Romlor la-ndridzearea ti educatsii gheneralã easti nica ma zori ti elji. Factul cá nai ma 
marea parti di-aeshtsã ficiori nu-ú shtiu ghini limba machiduneascã easti nica un 
cheadic tsi caftã-activitáts adecvati di partea-a Guvernului. Comitetlu consultativ cu 
harauúã bagã oarã cá tora s-defineadzã programi introductivi cu scupolu s-lã si 
lishureadzã-a alushtor ficiori s-hibã acãtats cu educatsii prescularã. 
 

166. Piningã situatsiea sotsio-economicheascã multu greauúã-a familiilor a lor shi 
piningã-mbunãtsarea-a situatsiiljei tu-anjlji dit soni, scularlji Romi di multi ori s-
astãvãrsescu cu pozitsii dushmãneshtsã di partea-a dascaljlor, a pãrintsãlor shi-a 
lãntor ficiori, cum shi cu practica di discriminari shi tu niscãnti cazuri shi practica di 
separari-a lor. 

                                                 
13 Videts-lu Raportul a statlui ti meatrili diferiti cari suntu tu plan icã li-adusi Guvernul. 

167. Comitetlu consultativ bagã oarã cá metrili ti-agiutor finantsiar prividzuti (cu 
mari agiutor dit xeani) ta s-lã si lishureadzã yinearea-a Romilor pãnã di educatsiea di 
mesi shi-analtã, suntu multu di hãiri shi-ahurhescu s-da rezultati. Ma, Comitetlu va ta 
s-actsenteadzã cá-aesti metri pot s-facã mari influentsã mash cara statlu s-
cilãstãseascã multu tu sensul di garantari-a continuitatiljei a lor shi s-asiguripseascã 
cá oferta, cãt tsi s-poati easti tu concordantsã cu cãftarea, cari s-pari ca baia criscu tu-
aeshtsã-ndoi anji dit soni. Tut ashi s-pari cá la Romilji s-duchescu ni-agiundzeri tu 
implementarea-a sistemlui di cvoti ti yinearea pãnã di educatsiea-a analtã.  

Recomandãri 
 

168. Comitetlu consultativ li cljeamã autoritátsli sã spunã ma mari 
apufãseari tu continuarea sh-developarea-a metrilor prividzuti tu Strateghia 
natsionalã ti Romilji, ta sã-lji sustsãnã cu ma mári finantsi, cu scupolu-a 
Romilor s-lã si garanteadzã posibilitáts egali ti yinearea pãnã di educatsii, 
fãrã diferentsã desi-i lucurlu ti ficiorlji ma ti márlji. 

169. Tu loarea di metri ti sustsãniri sh-ti crishteari-a sumenjiljei, autoritátsli 
lipseashti ma multu sã si da cãtã crishtearea-a ngrãpseariljei la sculii a 
ficiorlor Romi shi cãtã scãdearea-a marlii protsentu di-alãsari a sculiiljei. 
Autoritátsli lipseashti tu continuitati s-u-aibã-ngãtan situatsiea tu-aestã sferã 
shi s-ljea meatri adecvati ti problemili constati. Ma mari-atentsii lipseashti sã 
si bagã pi educatsia prescularã shi ghimnazialã shi lipseashti sã si da 
finantsii adecvati ca metrili s-hibã ghini implementati. Tu idghul chiro, 
metrili tsi s-ljea ti crishtearea-a yineariljei a Romilor la educatsiea-analtã 
lipseashti shi ma-nclo s-implementeadzã shi sã si veadã rezultatili ti Romilji 
cari es dit implementarea efectivã-a ahtárlor metri.  

170. Tu idghul chiro autoritátsli lipseashti s-li intensificheadzã cilãstãserli ti 
crishteari-a sumenjiljei tu mediulu-a sculiilor ta sã si-azãptãseascã shi s-tragã 
prãctitsli tsi duc la discriminarea shi-alidzearea-a scularlor Romi, shi pi-
ahtárli practits lipseashti sã si-apãndãseascã cu metri-adecvati. 

171. Tut ashi lipseashti s-hibã loati metri ma sãnãtoasi ti istructsii-a 
dascaljlor Romi, cari tut ashi va s-acatsã shi trãdzeari-a reprezentantsãlor a 
comunitatiljei romeascã cãtã profesia didacticã. 

Articlu 13 dit Conventsiea-cadru 
 
Institutsii educativi privati 
 
Rezultati dit protlu tsiclus 
 

172. Tu prota Mindueari, Comitetlu consultativ bãgã oarã cá factul cá 
leghislatsia di-acasã-azãptãseashti fundari di sculii ghenerali privati, poati 
sã-lji bagã reprezentantsãlji-a minoritátslor tu-unã situatsii ma nibunã ligat di 

educatsia gheneralã pi limbili-a lor sh-li cljeamã autoritátsli s-adarã revizii 
pi-aestã situatsii cu scupolu s-da cali ti fundari-a ahtárlor sculii. 

Situatsiea di tora 
 
a) Aspecti poztivi 
 

173. Comitetlu consultativ ãl ghunueashti progreslu pozitiv dit Raportul a 
statlui ãn ligãturã cu educatsia ghimnazialã privatã. Comitetlu bagã oarã cá 
scularlji Turtsã tora u-aú posibilitatea sã-nveatsã pi limba-a lor tu sculiea 
ghimnazialã di mesi di Scopia shi Gostivarlji. 

b) Problemi ninãstricuti 
 

174. Comitetlu consultativ cu jeali constateadzã cá nu s-veadi cãnã rezultat 
pozitiv ãn ligãturã cu posibilitatea ti fundari di sculii ghenerali privati. Tut 
ashi s-pari cá nu-ari planuri tu-aestã fazã ti-anulari-a azãptãseariljei 
leghislativã ti fundari di sculii ghenerali privati. 

Recomandari 
 

175. Avundalui tu videari prota Mindueari, Comitetlu consultativ li 
stimuleadzã-autoritátsli s-u veadã nica ‘nã aoarã-aestã situatsii shi s-da 
posibilitati ti fondari di sculii ghenerali privati shi cu-atsea s-lã da 
posibilitati-a scularlor dit comunitátsli minoritari s-u-nveatsã limba-a lor shi 
s-u facã eaducatsia-a lor pi limba-a lor. 

Articlu 14 dit Conventsiea-cadru 
 
Ãndreptul ti-nvitsarea-a limbãljei di dadã shi conditsiili ti educatsia pi-aestã 
limbã 
 
Rezultati dit protlu tsiclus 
 

176. Tu prota Mindueari, comitetlu consultativ li lo tu videari cãftárli-a 
comunitatiljei turtseascã shi-arbisheascã ti clasi suplimentari cu educatsii pi 
limbili-a lor shi lã cãftá-a autoritátslor s-li analizeadzã ananghili-a lushtor 
comunitáts shi s-li defineadzã criteriili ti-adrari-a ahtárlor clasi. 

177. Comitetlu consultativ tut ashi vidzu ni-agiundzeri tu educatsia pi 
limba-armãneascã, romeascã shi sãrbeascã sh-li cljimã-autoritátsli s-da 
sustsãniri-adecvatã tu-aestu contextu. 

Situatsiea di tora 
 
a) Aspecti pozitivi 
 

178. Comitetlu consultativ bãgã oarã cá dupã Constitutsii, reprezentantsãlji-
a minoritátslor aú ãndreptu s-u-nveatsã limba-a lor shi s-aibã educatsii pi 
limba-a lor tu sculiea gheneralã sh-di mesi. Tut ashi, dupã Zãconea ti-
educatsiea-analtã statlu fãrã di-altã lipseashti s-asiguripseascã educatsii-
analtã pi limbili-a minoritátslor, atseali limbi ma s-hibã zburãti di 20% di 
populatsiea. Limbili-a minoritátslor tsi nu-ú umplu-aestã conditsii pot s-
hibã-nvitsati la institutsiili di educatsii-analtã, tu functsii di-ananghili shi 
cãftárli, ma s-li-aibã conditsiili lipsiti.  

179. Tu praxã, educatsii gheneralã sh-di mesi easti asigurãpsitã pi limbili-a 
reprezentantsãlor a comunitatiljei arbisheascã, turtseascã shi sãrbeascã, a ti 
reprezentantsãlji-a comunitatiljei armãneascã shi romeascã tu-ndauã sculii 
easti organizatã educatsii facultativã pi limbili-a lor.  

180. Dupã Raportul a statlui, educatsia pi-arbisheashti shi-nvitsarea-a lishtei 
limbã suntu lãrdziti pi tuti nivelurli di educatsii. Ari sculii misticati cari-
asigurãpsescu-nvitsari sh-pi machiduneashti shi pi-arbisheashti, di-aradã tu 
clasi-ahorghea cum shi sculii ahorghea cu una di daúli limbi ca limbã di-
nvitsari. 

181. Comitetlu consultativ bagã oarã cá tu-aeshtsã-ndoi anji dit soni s-bagã 
ma mari-atentsii pi-nvitsarea-a limbãljei machiduneascã di partea-a 
reprezentantsãlor a comunitátslor etnicheshtsã, sh-cama multuã di partea-a 
Arbineshlor. Tu idghea oarã, Comitetlu cu harauúã li ljea tu videari seamnili 
di curaj ti tut ma marli interes ti-nvitsarea-a limbãljei arbisheascã di partea-a 
Machedonjlor, sh-cama multu tu mediili etnic misticati (vedz shi datili dupã 
art. 6 dit Conventsiea-cadru). 

182. Autoritátsli tut ashi vor tu etapi s-u umplã cãftarea-a alãntor comunitáts 
ti crishtearea-a nvitsariljei shi-a educatsiiljei pi limbili-a lor. Dupã Raportul 
a statlui, easti-adratã nauúã clasã pi limba sãrbeascã tu unã sculii di mesi 
Cumanuva, a easti tu plan la Univerzitatea sã si dishcljidã catedrã di limba 
sãrbeascã. Suntu fapti shi jgljoati di partea-a Sectorlui ti educatsii pi limbili-
a minoritátslor ti dishcljideari di nauúã clasi pi turtseashti (ti educatsii 
prescularã, gheneralã sh-di mesi), cum shi la cãftarea-a comunitatiljei 
bushnjeascã ti bãgari educatsii pi limba bushnjeacã tu niscãnti sculii.  

183. Tut ashi suntu-aprobati 175 di manuali ti educatsiea gheneralã pi 
limbili minoritari, a sã-ndreg shi-alnti cártsã ti educatsia di mesi.  

) Problemi ninãstricuti 
 

184. Sh-piningã gairetsli spusi ma-ndzeanã, posibilitátsli-a ma njitslor 
comunitáts s-u-nveatsã limba-a lor icá s-aibã educatsii pi limba-a lor suntu 
tora multu limitati. Tsicara cá, ashi cum easti spusã ma-ndzeanã, ari cãftári ti 
bãgari di nauúã clasi ti-nvitsari-a limbilor relevanti, la-aesti cãftári nu-ari-
apandasi concretã shi nica nu-agiungu izvurli umineshtsã shi materiali 
(cártsã shi cadri calificati). Ti exemplu, Armãnjlji di ma multsã-anji caftã 
educatsii facultativã pi limba-a lor Chicea, fãrã s-aibã-apandasi di partea-a 
autoritátslor. Pãnã la data di dari-a Raportului di stat, nu easti nitsi umplutã 
tãxearea ti bãgari educatsii facultativã ti limba-armãneascã la Facultatea di 
pedagoghii di Shtip. Di partea-a lor, Sãrghilji da hãbari ti-ncljideari cafi 
dzuúã di clasi shi sculii sãrbeshtsã shi nu-l aproachi argumentul a 
autoritátslor cá-aestu trendu easti di ispetea cá nu-ari interes cãt lipseashti di 
partea-a familiilor. Dupã spusili-a reprezentantsãlor sãrbeshtsã, scãdearea-a 
cãftárlor s-explicheadzã cu ni-aveari di cártsã shi materiali didactitsi 
adecvati sh-ma multu cu factul cá nu-ari garantsii cá-ahtarea educatsii va s-
continueadzã.  

185. Tu tsi mutreashti Romilji, nvitsarea pi limba-a lor easti limitatã la-
ndauúã sculii di Scopia shi Tetuva, a sh-piningã cilãstãserli-a autoritátslor, 
nica easti-actualã problema cu ni-agiundzeari-a personalui calificat shi 
material didactic adecvat. 

Recomandári 
 

186. Autoritátsli lipseashti s-li intensificheadzã cilãstãserli ti lãrdzeari-a 
posibilitátslor ti minoritátsli ti-nvitsarea-a limbilor a lor, cum shi ti educatsii 
pi-aesti limbi, a tu concordantsã cu-ananghili shi cãftárli-a lor, aclo iu suntu 
umpluti cãftárli dit Conventsiea-cadru. 

187. Metrili tsi s-ljea ti instructsii-a cadrului didactic shi ti-ndridzearea-a 
materialilor didactitsi lipseashti s-hibã finalizati cãt s-poati ma-agonjea shi 
lipseashti sã si bagã ma mari-atentsii pi lipserli-a comunitátslor ma njits. 

Articlu 15 dit Conventsiea-cadru 
 
Partitsiparea efectivã-a minoritátslot tu lucãrli publitsi 
 
Rezultati dit protlu tsiclus 
 

188. Tu prota mindueari, Comitetlu consultativ constatã cá consultatsiili cu 
minoritátsli natsionali suntu limitati sh-li cljimã-autoritátsli s-li veadã 
cáljurli ti realizari-a unlui contactu directu cu organizatsiili tsi li 
reprezenteadzã diferitili comunitáts, inclusiv shi cu-adrari a unlui Consiliu-a 
minoritátslor. 

189. Autoritátsli nica furã cljimati s-li dubleadzã cilãstãserli ti-
mplementarea-a printsiplui ti partitsipari-ndreaptã, inclusiv shi ti 
comunitátsli ma njits ca numir, tu tuti pártsãli-a administratsiiljei localã. 
Atentsiea-a Comitetlui u trapsi putsãna partitsipari, icá tu cazlu-a Romilor, 
ici, a reprezentantsãlor a minoritátslor natsionali tu giudicãtorii. 

190. Tut ashi, Comitetlu recomandá sã si ljea metri ma sãnãtoasi ti-
mbunãtsarea-a partitsipariljei a featilor Arbineasi shi Romi tu bana 
economicheascã, inclusiv shi cu darea nãnãparti-a lãntor cheadits leghislativi 
fãrã canã fundamentu ti partitsiparea-a lor efectivã tu pãzarea di lucru. 

Situatsiea di tora 
 
a) Aspecti pozitivi 
 

191. Hundrata di Ohãrda shi protselu di realizari-a ljei, cum shi 
Constitutsiea natsionalã da garantsii ti partitsiparea-a minoritátslor, a cama 
multu-a Arbineshlor tu lucãrli publitsi sh-tu tuti pártsãli-a administratsiiljei 
publicã, la nivelu tsentral shi local. Di vãrã chiro s-bagã mari-atentsii ti 
implementari ma efectivã-a printsiplui ti-ndreaptã partitsipari, cum easti 
prividzut cu Hundrata di Ohãrda. Easti-adusã Strateghii ti partitsipari-
ndreaptã shi easti-adratã unã comisii spetsialã parlamentarã ta s-lu 
monitorizeadzã-aestu protses. 

192.Comitetlu vidzu progres importantu tu partitsiparea politicheascã-a comunitátslor 
etnicheshtsã, sh-cama multu-a Arbineshlor. Arbineshlji suntu multu-activi tu bana 
politicheascã-a statlui prit pãrtiili-a lor politicheshtsã, cari s-aflã shi tu coalitsiea 
guvernalã (iu-aú tsintsi minishtsrã) sh-tu opozitsia.  

193.Ãn ligãturã cu protseslu lighislativ dit Parlamentu, deputatslji dit minoritátsli 
natsional-ú ufilisescu regula di majoritati dublã14 cu scupolu boatsea-a lor sã si facã-
avdzãtã ti-ntribárli importanti ti comunitátsli-a lor. Comitetlu consultativ bagã oarã 
cá di totalu di 122 di deputats tu componentsa di tora-a Parlamentului, 26 suntu 
Arbineshi, trei suntu Turtsã, doi Bushnjeats, doi Romi shi-un easti-Armãn. Piningã-
atsea, Comisia parlamentarã ti relatsiili di-anamisa di comunitátsli easti responsabilã 
ti scutearea tu migdani-a problemilor a comunitátslor. 

194.Zburãndalui simplificat, ari progres tu partitsiparea-a grupilor etnicheshtsã dupã-
alidzerli dit soni. La nivel local, minoritátsli natsionali suntu reprezentati tu consiliili 
locali tu multi comuni shi tut ashi pot interesili-a lor s-li reprezenteadzã tu comisiili ti 
relatsii interetnicheshtsã cari suntu organ consultativ la consiliili locali. Comitetlu 

                                                 
14 Dupã Hundrata di Ohãrda, easti-adus un amendamentu constitutsional cu cari s-bagã “majoritati 
dublã” ti-adutsearea-a zãconjlor cari suntu ti comunitátsli minoritari (zãconjlji ligati cu cultura, 
ufilisearea-a limbilor, educatsiea, actili personali shi ufilisearea-a simbolilor). Concret, aestã scljeamã 
cá majoritatea-a ãntreglui numir di deputats shi majoritatea di tuts deputatslji cari li reprezenteadzã 
comunitátsli etnicheshtsã lipseashti s-u sustsãnã zãconea cá ea ta s-hibã adusã. 

consultativ ãl ghunueashti factul cá, cu-un agiutor finantsiar internatsional, suntu 
organizati activitáts ti instructsii shi crishtearea-a sumenjljei cu scupolu s-hibã 
stimulats reprezentantsãlji-a lushtor comisii s-fac activitáts shi s-hibã-adunati 
informatsii ti populatsiea ti cari easti zborlu. Comitetlu veadi cá-activitátsli ti 
crishtearea-a sumenjljei li-acatsã ãndrepturli-a omlui shi-ndrepturli minoritari shi cá 
ti-aesti-ntribãri pi statsiili TV locali di Tetuva, Chicea, Cumanuva shi Scopia suntu 
emitati debati. Avundalui tu isapi griutátsli dit prota fazã di implementari, Comitetlu 
consultativ bagã oarã cá protseslu di detsentralizatsii-avu unã influentsã pozitivã ti 
partitsiparea-a minoritátslor tu bana publicã.  

195.Comitetlu consultativ cu haruúã-l veadi progreslu shi bagã oarã cá tora minoritátsli 
suntu prezenti, tsicara cá sh-nu unã turlii, tu structurili administrativi sh-tu personalu 
dit nai ma marea parti-a institutsiilor locali (organi guvernali, organi parlamentari, 
Consiliúlu ti radio-difuzii, Consiliúlu giudicãtorescu, Consiliulu constitutsional). La 
bitimea-a anlui 2006, Guvernul eara tu protses di finalizari-a niscãntilor nauúãi metri 
institutsionali, administrativi ti crishtearea-a sumenjiljei shi-alti metri ti developarea-
a bãgariljei tu lucru-a reprezentantsãlor dit comunitátsli minoritari tu administratsia 
publicã, sectorlu shi-institutsiili publitsi (ca ti exemplu, la politsii shi la giudicãtorii) 
iu-avea ni-agiundzeri tu implementarea-a printsiplui ti partitsipari-ndreaptã-a 
comunitátslor etnicheshtsã.  

196.Cãndu-i zborlu ti Romilji, elji suntu reprezentats pi-arena politicheascã di-ndauúã 
pãrtii politicheshtsã shi doi deputats Romi tu Parlamentu. La nivelu local ari 18 di 
Romi - membri tu consiliili locali shi reprezentantsãlji-a lishtei populatsii tut ashi 
suntu membri-a comisiilor locali ti relatsii interetnicheshtsã. Tut ashi lipseashti sã si 
ghunueascã shi instructsiea spetsialã organizatã tu-anjlji dit soni ta s-lã si da 
posibilitatea-a Romilor s-ljea prti ma efectivã tu lucurlu public. Comitetlu consultativ 
cu haruúã li ljea tu videari initsiativili tsi li ljea Romilji, cari suntu tut ma organizats 
ti partitsiparea-a lor tu lucãrli publitsi, cu tsi-agiutã sã si facã ma bunã situatsiea-a 
Romilor, cu tsi u-agiutã shi-alumta contra-a marghinalizatsiiljei shi-a trãdzeariljei 
nanãparti di sotsialã (videts-li shi comentarli la-art. 4 di ma-nsus). Comitetlu 
consultativ cu harauúã bagã oarã cá ari reprezentantsã dit comunitatea romeascã cari, 
di ispetea cá suntu tu ma bunã pozitsii sotsio-economicheascã shi cari bitisirã 
educatsii-analtã, ljea parti activã tu bana publicã-a statlui shi tu mediili. Elji aú unã 
roljã tut ma mari pi nivel natsional shi local, tu cilãstãserli tsi s-adarã ti-mbunãtsarea-
a catandisiljei-a populatsiiljei romeascã. 

197.Simplificat, Comitetlu consultativ li ghunueashti cilãstãserli-a organizatsiilor a 
muljerlor reprezentanti-a diferitilor minoritáts ti-mbunãtsarea-a partitsipariljei a 
muljerlor, di itsi orighinã etnicheascã, tu bana publicã sh-cama multu tu bana sotsio-
economicheascã. Comitetlu tut ashi li ghunueasti initsiativili-a lor ti-adrarea-apuntsã 
di-anamisa di comunitátsli, cu tsi s-nãstrec alidzerli etnicheshtsã, cum shi intereslu 
mari-a lushtor organizatsii ti Conventsiea-cadru sh-ti mecanizmili-a ljei di 
monitoringu. Ãn ligãturã cu-aestã, Comitetlu consultativ bagã oarã cá leghislatsiea 
electoralã tora priveadi sistem di cvoti ti ma mari partitsipari-a muljerlor tu 

Parlamentul sh-cá dupã Zãconea ti posibilitáts egali di-anamisa di bãrbatslji shi 
muljerli, adusã tora-agonjea (tu Mai, 2006), tu niscãnti comuni suntu-adrati comisii ti 
egalitati di sexu. 

b) Problemi ninãstricuti 
 

198.Tsicara cá-l ghunueashti progreslu tu partitsiparea-a minoritátslor, Comitetlu 
consultativ bagã oarã cá dupã spunerli-a reprezentantsãlor a minoritátslor, aestã 
partitsipari nu-ú da totna influentsa-ashtiptatã. Ashi, tu Parlamentu, membrilji-a 
Comisiiljei ti relatsii interetnitsi lugursescu cá minduerli-a lor nu suntu multu-
acãtsati tu isapi, sh-cama multu la-ndridzearea icá-alãxearea-a leghislatsiiljei ti 
niscãnti sferi importanti ti minoritátsli. Ca exemplu elji u da debata di tora-agonjea ti 
zãconjlji ti politsiea sh-ti Programa-a parlamentlui (ma multu tu partea di ufilisearea-
a limbilor) tu cari elji avurã mari zori shi-u spunã minduearea.  

199.Comitetlu consultativ tut ashi bagã oarã cá sh-tsicara cá-aesti comisii ti relatsii 
interetnicheshtsã tora suntu operativi pi nivel local shi s-pari cá eali ghini 
functsioneadzã tu niscãnti comuni, cu tuti-aesti lipseashti sã si facã cilãstãseri 
suplimentari cu scupolu cá-ahtárli comisii s-hibã-adrati tu tuti comunili spetsifitsi15 
shi eali s-hibã ma efectivi. 

200.Simplificat, Comitetlu consultativ bagã oarã cá ari mari diferentsã di-anamisa di 
situatsiea-a Arbineshlor cari-aú pozitsii importantã tu bana publicheascã-a statlui 
cum shi mari roljã tu protseslu di loari apofasi shi ma njitsli comunitáts, cari-aú 
capatsitati ma njicã ti tsãnearea-a identitatiljei a lor shi-a culturãljei. Ti-atsea, easti 
importantu sã si-aflã solutsii cari va s-adarã ma mari coordonari la definearea shi-
implementarea-a poliicãljei ti-apãnghisearea-a minoritátslor, deadun cu 
reprezentantsãlji-a comunitátslor shi-ashi sã si-agiutã la-mbunãtsari-a partitsipariljei 
a ma-njitslor comunitáts.  

201.Comitetlu consultativ bagã oarã cá sh-tsicara cá initsiativili-a organizatsiilor a 
minoritátslor ti-adrari-a unlui consiliú reprezentativ ti minoritátsli natsionali, aestã 
propuniri nica nu u-ari sustsãnirea lipsitã ti implementarea practicã. 

202.Tu-aestu contextu, Comitetlu consultativ bagã oarã cá ti Romilji, partitsiparea-a lor 
tu protseslu di-adutseari-a detsiziilor easti limitatã sh-piningã progreslu tu sensul a 
prezentsãljei a lor politicheascã pi nevel tsentral shi local. Comitetlu consultativ easti 
cu mari gailü ti trãdzearea nanãparti tu sotsiala shi marghinalizarea-a multaãlor 
reprezentantsã-a lishtei comunitati. Sh-piningã initsiativili loati, catandisea-a 
muljerlor Romi sh-ma-nclo fatsi-nvirnari tu nai ma marea parti di sferili (ti ma multi 
informatsii, videts-li-analizili relevanti dit art. 4 di ma-nsus). 

203.Piningã-aestã, Comitetlu consultativ easti-nvirinat ti mareapolitizari tsi lã s-fatsi ti 
tuti problemili etnicheshtsã ti cari s-debateadzã public. Tu tsi mátreashti ufilisearea-a 

                                                 
15 Tu perioada-a vizitãljei a Comitetlui consultativ, ahtári comisii eara-adrati mash tu 8 dit 21 comuni 
spetsifitsi. 

ãndrepturlor a minoritátslor natsionali, pi nivel local icá tsentral, ma multili di 
detsiziili s-pari cá suntu dictati ma multu di cum vor fortsãli politicheshtsã cu mari 
influentsã, cari pozitsiili-a lor tu mari parti li determineadzã ma multu dupã 
pricãderea-a lor etnicheascã, dicãt dit obligatsiili cari li-au ca factori di detsizii dupã 
zãconjlji-actuali. Protseslu di detsentralizatsii-administrativã sh-finatsiarã easti unã-
altã fazã shi nica ma multu-ú complicheadzã situatsiea, tsicara cá-autoritátsli 
lugursescu cá-aesti problemi suntu momentali shi va s-chearã dupã prota fazã di 
detsentralizari. 

204.Comitetlu consultativ bagã oarã cá sh-piningã progreslu-adrat, reprezentantsãlji-a 
comunitátslor minoritari nica spun ti greutáts tu cilãstãserli-a lor ti partitsipari 
efectivã tu bana sotsialã, economicheascã sh-culturalã, cum sh-tu protseslu di loarea-
a detsiziilor pi nivel local. 

205.Comitetlu consultativ easti sh-cu gailü ti problemili tsi es tu partitsiparea efectivã tu 
bana publicheascã-a reprezentantsãlor a majoritatiljei tu comunili shi-arãdzãmurli tu 
cari elji de facto suntu tu pozitsii minoritarã. Aesti persoani spun ti problemi tu 
partitsiparea-a lor tu organili nielectorali dit administratsia localã, yinearea-a lor pãnã 
di slujbili publitsi locali sh-partitsiparea-a lor tu bana sotsialã sh-economicheascã.  

206.Comitetlu consultativ lugurseashti cá easti multu importantu tu definearea shi-
implementarea-a politicãljei ti-apãnghiseari-a minoritátslor, sh-cama multu tu 
contextul spetsific ali Republica Machedoniea dit Iugoslaviea di maninti, cáljurli tsi 
s-ufilisescu s-hibã bazati pi normi shi standardi definiti tu Constitutsiea sh-
leghislatsia tsi-i pi puteari, dupã Conventsiea-cadru shi-alanti instrumenti dit sfera-a 
ãndrepturlor a omlui, a tu colaborari streasã cu persoanili ti cari easti zborlu.  

Recomandári 
 

207.Autoritátsli s-cljeamã s-li ducã ninti cilãstãserli ti-asiguripseari, dupã Hundrata di 
Ohãrda, a partitsipariljei ãndreaptã-a minoritátslor tu bana publicã pi nivel tsentral 
shi local, a s-li ljea tu videari shi-ananghili-a cominitátslor ma njits ca numir tu-aestã 
sferã. Concret, lipseashti sã si-adarã comisii ti relatsii interetnicheshtsã tu tuti 
comunili spetsifitsi. Lipseashti s-hibã-analizati cáljurli ti-mbunãtsari-a dialoglui di-
anamisa di-autoritátsli sh-comunitátsli.  

208.Lipseashti s-hibã identificati metri spetsifitsi ti-alumtã contra-a marghinalizariljei 
shi-a trãdzeariljei nanãparti di sotsiala-a Romilor, a cari tut ashi va lã si-agiutã cá 
partitsiparea-a lor tu lucãrli publitsi s-hibã ma efectivã. 

209.Comitetlu consultativ nica li cljeamã-autoritátsli s-da sustsãniri sãnãtoasã ti-
activitátsli-a organizatsiilor niguvernali-adrati di muljerli dit comunitátsli minoritari 
tu cilãstãserli-a lor ti-mbunãtsarea-a partitsipariljei a muljerlor tu bana publicã.  

Articlu 16 dit Conventsiea-cadru 
 
Nauúã-mpãrtsári teritoriali shi componenta etnicã-a unitátslor teritoriali 
 
Rezultati dit protlu tsiclus 
 

210.Tu prota Mindueari, Comitetlu consultativ li vidzu problemili spusi di partea-a 
minoritátslor natsionali ligati di posibila influentsã negativã-a zãconiljei propuniri ti 
sinurli-a comunilor pi echilibru etnic a unitátslor teritoriali. Autoritátsli furã cljimati 
s-adarã consultatsii cu reprezentantsãlji-a minoritátslor tu chirolu-a protseslui 
leghislativ shi s-bagã mari-atentsii pi problemili-a lor. 

Situatsiea di tora 
 
Aspecti pozitivi 
 

211.Comitetlu consultativ u vidzu-adutsearea shi-intrarea pi puteari tu-anlu 2004 a 
Zãconiljei ti organizari teritorialã-a comunilor, tsi rezultã cu-alãxeari-a 
componentãljei a comunitátslor etnitsi tu niscãnti di comunili. Tsicara cá-ahtárli-
alãxeri scoasirã tesiii tu niscãnti cazuri, tensiili s-apuituirã fãrã ma mári intsidenti. 
Sh-piningã spunerli ti niregularitáts shi-aspãreri, alidzerli locali tsãnuti tu-anlu 2005 
s-tsãnurã tu conditsii relativi di irinji sh-dupã monitorlji internatsionaji eali furã dupã 
normili internatsionali. 

Articlu 18 dit Conventsiea-cadru. 
 
Colaborari bileteralã tu sfera-a apãnghiseariljei a minoritátslor natsionali 
 
Rezultati dit protlu tsiclus 
 

212. Tu prota Mindueari, Comitetlu consultativ bãgá oarã cá Republica Machedoniea dit 
Iugoslaviea di ma-ninti simná contracti bilaterali ti colaborari tu sfera di culturã cu 
niscãnti stati sh-li cljimá-autoritátsli s-u veadã posibilitatea ti semnari sh-alti-ahtári 
contracti cu itsido stat vitsin cu cari pãnã tora nu suntu-adrati ahtãri-arangeamenti. 

Situatsiea di tora 
 
Aspecti pozitivi 
 

213.Comitetlu consultativ bagã oarã cá Guvernul bagã mari-atentsii pi colaborarea di-
anamisa di comunili dit stat cu unitátsli-administrativi locali dit alti stati, inclusiv sh-
pi-ntribári di interes comun ãn ligãturã cu protectsiea-a minoritátslor. Ãn ligãturã cu-
aestã, Comitetlu veadi cá sã-ndreadzi zãconi cu cari va s-hibã definitã protsedura ti-
ahtari colaborari shi cã-autoritátsl-ú mãtrescu posibilitatea ti semnari-a 
Conventsiiljei-cadru-a Consilúlui ivrupescu ti colaborari di pisti sinuri. 

214.Comitetlu consultativ bagã oarã cá ari dialoguri bilaterali tu fazã-avansatã di-anamisa 
di Republica Machedoniea dit Iugoslaviea di maninti shi Croatsiea cu scupolu ti-

adutsearea-a unlui contractu bilateral ti-apãnghisearea-a minoritatiljei croatã shi 
machiduneascã tu-aesti dauúã stati. 

Recomandári 
 
215.Autoritátsli suntu cljimati sh-ma-nclo s-u ufiliseascã-aestã cali ti stimulari shi 

developari-a colaborariljei di pisti sinuri tu interes di protectsii-a reprezentantsãlor a 
minoritátslor natsionali. Eali lipseashti s-li ducã ninti sh-ma-nclo s-li nãinteadzã 
initsiativili loati ti-apãnghisearea-a minoritátslor tu contextul a colaborariljei 
bilateralã shi s-u-nvãrtusheadzã colaborarea tu-aestã sferã cu statili vitsini.  

 
III. REMÃRTSÃ FINALI 
 

216.Comitetlu consultativ lugurseashti cá-aesti noti finali va s-poatã s-hibã ufilisiti ca 
baza ti concluziili shi recomandárli cari va li-aducã Comitetlu di minishtsrã ti 
Republica Machedoniea dit Iugoslaviea di maninti 

Aspecti pozitivi 
 

217.Republica Machedoniea dit Iugoslaviea di maninti-ú dutsi ninti cu-adutseari metri 
cari hãrzescu-alãvdari, a cari suntu directsionati cãtã implementarea-a Conventsiiljei-
cadru. Suntu loati normativi importanti sh-initsaitivi practitsi ti crishtearea-a 
ufiliseariljei a minoritátslor a comunitátslor etnitsi di partea-a organilor publitsi sh-tu 
eali, a tora s-fatsi unã discutsii ti posibilitatea ti-adutseari-a unãljei zãconi completã ti 
minoritátsli. 

218.Suntu loati metri ti crishtearea-a sumenjiljei publicã, ma shi-alti metri tu-alumta 
contra-a discriminatsiiljei, inclusiv sh-cu-adutseari zãconi ti posibilitáts egali-a 
bãrbatslor shi-a muljerlor, tsi lipseashti s-aducã-ncherdu importantu sh-ti 
reprezentantsãlji-a comunitátslor etnicheshtsã. 

219.Suntu fapti sh-alti cilãstãseri ti ma buna yineari-a minoritátslor pãnã di mediili 
publitsi sh-ti-agiutari-a protseslui ti-adrari-a lor medii. 

220.Ari ma mári posibilitás ti educatsii pi-arbisheashti, cum sh-ti-nvitsari-a limbãljei 
arbisheascã, a di niscãntu chiro suntu loati sh-initsiativi ti-nvãrtushearea-a 
educatsiiljei a Turtsãlor 

221.Autoritátsli definirã sh-implementarã un mari diapazon di proiecti ti nãstritsearea-a 
problemilor cu cari s-astãvãrsescu Romilji ti-aflari lucru, educatsiea, casa, protectsiea 
medicalã shi benefitsiili sotsiali. 

222.Partitsiparea-a reprezentantsãlor a comunitátslor etnicheshtsã, a cama multu-a 
Arbineshlor, tut ma multu creashti sh-pit adrarea di comisii ti relatsii 
interetnicheshtsã pi nivel local. Implementarea-a printsiplui ti partitsipari-ndreaptã-a 
cominitátslor etnicheshtsã tu institutsiili publitsi easti tu fazã nãintatã. 

Ãntribãri cari-adarã nvirinãri 
 

223.Sh-piningã initsiativili loati ti-mbunãtsarea-a tolerantsiiljei shi-a achicãseariljei un-
alantu, dialoglu interetnic armãni limitat, a tu niscãnti cazuri dzãlju cã ici nu lu-ari, 
tsi easti unã mari problãmã-avundalui tu videari cá lji-agudeashti ficiorlji dit lichia 
scularã shi dascaljlji reprezentantsã-a daúlor nai ma mári comunitáts. Easti multu 
importantu-autoritátsli s-aibã unã roljã ma activã shi s-li sustsãnã cilãstãserli-a 
actorlor tu sotsiitatea tsivilã shi-a partenerlor internatsionaji tu protseslu di nãintari 
shi sustsãneari-a unãljei climã di irinji tu sotsiitatea. 

224.Tu sfera-a mediilor ari un dialog interculrural limitat, a anvãlearea-a minoritátslor di 
partea-a mediilor nica easti ni-adecvatã. Yinearea-a ma-njitslor comunitáãts pãnã di 
mediili privati sh-di stat armãni limitat pi nivel local. 

225.Suntu lipsiti sh-alti garantsii anti-discriminatoari, shi nu-ari unã leghislativã completã 
ti-alumtã contra-a discriminariljei. Es cazuri di discriminari ma multu contra-a 
Romilor, ma shi contra-a lantilor minoritáts natsionali, inclusiv Arbineshlji sh-
Turtsãlji. 

226.Romilji nica s-astãvãrsescu cu griutáts mári tu yinearea-a lor pãnã di educatsii, 
benefitsii sotsiali, protectsii medicalã, acti personali, casa sh-educatsii. Scularlji 
Romi tut ashi s-astãvãrsescu cu pozitsii sh-practits dushmãneshtsã di separatsii tu 
sculiili. 

227.Cilãstãserli-a statlui ti sustsãnearea-a educatsiiljei a minoritátslor, tsicara cá suntu 
mári, nu li umplu didip ananghili-a ma njitslor comunitáts shi nica ari griutáts tu 
yinearea-a Arbineshlor pãnã di-nvitsarea-a limbãljei a lor sh-ti educatsia pi limba-
arbisheascã. Tsicara cá protseslu di detsentralizatsii easti tu fazã nãintatã, educatsiea-
a minoritátslor nica s-astãvãrseashti cu problemi tu-mpãrtsrea-a autorizárlor shi-a 
finantsiilor. Piningã-aestã, leghislatsiea di-acasã nica nu da cali ti-adrari sculii 
privati. 

228.Sh-piningã-atsea cá suntu fapti jgljoati importanti tu-aestã sferã nica suntu lipsiti 
cilãstãseri ti ufilisearea-a limbilor-a comunitátslor etnicheshtsã tu comunicarea cu sh-
tu cadrili-a organilor publitsi. 

229.Partitsiparea-a minoritátslor tu protseslu di loari-a detsiziilor poati s-hibã sh-ma 
efectivã pi nivel tsentral shi local, sh-cama multu ti ma-njitsli comunitáts. Prezentsa-
a comunitátslor etnicheshtsã tu niscãnti sectoari, cum easti giudicãtoria, armãni 
multu putsãnã.  

230.Politizarea-a ãntribãrlor etnicheshtsã shi etnizarea-a debatãljei politicheascã shi-a 
protseslui di-adutseari-a detsiziilor nica bagã cheadic ti integrarea tu sotsiitati.  

Recomandãri 
 

231.Piningã metrili tsi lipseashti s-hibã-loati ti-implemetarea-a redomandárlor detaliati 
dit Partea I shi II dit Minduearea-a Comitetlui consultativ, autoritátsli suntu cljimati 
s-li ljea-aesti metri ti-mbunãtsarea-a implementariljei di ma-nclo a Conventsiiljei-
cadru. 

- s-fac sh-alti jgljoati, pi nivel leghislativ shi practic, ti-asiguripseari di metri-adecvati 
di protectsii contra-a discriminariljei etnicheascã tu tuti sferili shi sã si-asiguripseascã 
yitrii ti victimili potentsiali; s-li intensificheadzã cilãstãserli ti monitorizari shi-alumtã 
contra-a discriminariljei a minoritátslor natsionali shi cu metri-adecvati sã si-ndreagã 
griutátsli spetsifitsi cu cari s-astãvãrsescu muljerli reprezentanti-a comunitátslor 
etnicheshtsã; 
 

- s-li intensificheadzã metrili ti crishtearea-a tolerantsiiljei sh-tinjiseari-a diferentsãlor 
shi-a ãndrepturlor umineshtsã di-anamisa di-autoritátsli locali, inclusiv shi-anamisa di 
di politsia sh-giudicãtoria sh-publicu gheneral; 
 

- s-ljea metri efectivi ti-nvãrtushearea-a dialoglui interetnichescu shi-a achicãseariljei 
comunã, inclusiv sh-tu sferili iu reprezentantsãlji-a majoritatiljei suntu tu pozitsii 
minoritarã; 
 

- cu tinjisearea-a independentsãljei editorialã-a lor, s-li stimuleadzã mediili pi nivel 
tsentral shi local, s-bagã ma mari-atentsii pi comunitátsli etnicheshtsã shi s-gioacã unã 
roljã ma efectivã tu crishtearea-a achicãseariljei, dialoglui shi-a colaborariljei di-
anamisa di grupili etnicheshtsã; 
 

- s-li rezolveadzã ni-agiundzerli cari es tu implementarea-a cadrului leghislativ 
existentu, ti ufilisearea-a limbilor a comunitátslor etnicheshtsã tu comunicarea cu sh-
tu autoritátsli locali shi s-facã jgljoati ti-adutsearea-a unãljei leghislatsii completã ti 
limbili; 
 

- s-li creascã posibilitátsli ti educatsii pi limbili-a minoritátslor inclusiv sh-ti 
comunitátsli ma njits ca numir, avundalui tu videari-ananghili-a lor reali shi s-li 
intensificheadzã cilãstãserli ti nãstritseari-a problemilor a Romilor tu sfera-a 
educatsiiljei; 
 

- s-da garantsii cá organizarea-a educatsiiljei shi-alanti-activitáts nu duc la xichi di 
interactsii sh-dialog di-anamisa di ficiorlji, dascaljlji sh-pãrãntsãlji dit daúli nai ma 
mári comunitáts; 
 

- s-facã jgljoati ma sãnãtoasi ti eliminarea-a discriminariljei shi-a cheaditslor ti 
partitsipari completã cu cari s-astãvãrsescu Romilji tu multi sferi, cum suntu bãgarea 
tu lucru, educatsiea, casa sh-protectsia medicalã; s-bagã ma mari-atentsii pi situatsiea 
spetsificã-a muljerlor Romi; 
 

- S-ducã ninti cu implementarea-a Hundratãljei di Ohãrda a cama multu ti printsiplu di-
ti-ndreaptã partitsipari-a reprezentantsãlor a comunitátslor etnicheshtsã tu institutsiili 
publitsi shi su-l creascã efectul tu partitsiparea-a reprezentantsãlor a comunitátslor 
etnicheshtsã tu structurli consultativi pi nivel local shi tsentral. 


